
K I R I S I W 

 

Temanıń aktuallıǵı. Qaraqalpaqstan Respublikasınıń awır topıraq-klimat 

sharayatında ósimliklerdiń jańa túrlerin introdukciya etiw hám eńgiziw eń bir 

áhmiyetli máselelerdiń birinen esaplanadı. Bul jerde aǵashlı-putalı ósimliklerdiń 

assortimentin bayıtıw júdá áhmiyetli, sebebi jergilikli ósetuǵın aǵash deneli 

ósimliklerdiń ishinde miywe, dári-darmaq beriwshi hám manzaralı ósimlik 

túrleriniń sanı az. Usılardı esapqa ala otırıp Qaraqalpaqstanda tez ósetuǵın, 

manzaralı aǵashlar menen putalardan ibarat hár qıylı maqsette  paydalanıw ushın 

jergilikli ósimlikler menen bir qatarda kelip shıǵıwı hárqıylı geografiyalıq 

zonalardan alınǵan túrlerdi introdukciya etiw hám eńgiziw talap etilmekte [10, 23]. 

Bunday ósimliklerdiń qatarına Ózbekstan Respublikası Ilimler Akademiyası 

Qaraqalpaqstan bóliminiń botanika baǵında introdukciya etilgen hám sınaqtan 

ótken oblepixa (Hippophae) jatadı. Usınday bahalı azıq-awqatlıq, dári-darmaqlıq, 

dietikalıq qásiyetlerge iye bolǵan oblepixa ósimligi Qaraqalpaqstanǵa 1963-1983 

jılları introdukciya etildi [23]. 

Qaraqalpaqstanda oblepixanıń plantaciyaların jaratıw hám rawajlandırıw, 

olardan xalıq xojalıǵında paydalanıw úlkemizde jáne bir bahalı ósimlikti eńgiziw 

bolıp tabıladı. Oblepixa azıq-awqatlıq ósimlikler resursları arasında úlken 

assortimenttegi birinshi orın iyeleydi. Ol júdá paydalı hám bahalı dári-darmaqlıq, 

azıq-awqatlıq, ot-jemlik, eroziyaǵa qarsı gúresiwshi hám dekorativ ósimlik bolıp 

tabıladı. Vitaminler, maylar hám basqa da biologiyalıq aktiv zatlarınan ibarat 

bolǵanlıqtan insan organizmine nátiyjeli tásir etetuǵınlıǵı dúnya medicinasında 

jáne xalıq ámeliyatında tastıyıqlanǵan [28]. 

Ǵárezsiz Mámleketler Doslıq Awqamında (ǴMDA) oblepixa tábiyiy 

sharayatlarda Sibirde, Oraylıq Aziyada, Qazaqstan, Kavkaz hám Baltıq boylarında 

ósedi. Bul jerlerde miyweleriniń kólemi, forması, reńi, ximiyalıq quramı, 

tikenekliligi, suwıqqa shıdamlılıǵı hám basqa da belgileri boyınsha oblepixanıń 

kóplegen túrleri ushırasadı. Bul putalıqlar miywelerdi tayarlaw ushın ǵana emes, al 

bahalı násillikti (genom) saqlawshı da bolıp tabıladı. Sonlıqtan hár qıylı hám bay 

genetikalıq fond arasında selekciyalıq maqsetler ushın paydalanılatuǵın bahalı 

xojalıq formaları da ajıraladı. 

Oblepixanıń tábiyiy maydanları olardıń ulıwma tómen ónimdarlıǵı, ayırım 

maydanlarda ósiw qıyınlıǵı, xalıq jasaytuǵın jerlerden uzaqlıǵı, siyrekligi hám t.b. 

baylanıslı  xalıq xojalıǵınıń oblepixa miywelerine bolǵan talabın qanaatlandıra 

almaydı. Sonlıqtan oblepixanı mádeniylestiriw boyınsha úlken jumıslar 

júrgizilmekte. Oblepixa nálleriniń sanaatlıq plantaciyaların dúziw úlken áhmiyetke 

iye bolmaqta. Ósimliktiń joqarı ónimdarlı sortları menen formaların shıǵarıw, 

olardı vegetativ kóbeytiw usılların islep shıǵıw hám turmısqa eńgiziw qolǵa 

alınǵan [11, 14]. 

Oblepixanıń sanaatlıq plantaciyaların paydalanıw bir qansha jańa máselelerdi 

alǵa qoymaqta hám olar ilimiy-óndirislik mákemeler arqalı sheshiliwi tiyis. Ilimiy 

mákemeler menen aldıńǵı xojalıqlarda oblepixanıń introdukciyası, selekciyası, 

bahalı sortlar menen formaların kóbeytiw, sonday-aq, olardı plantaciyalarda joqarı 

nátiyjeli agrotexnikalıq usıllarda tárbiyalaw boyınsha toplanǵan tájiriybelerdi 

juwmaqlastırıw hám sanaatlıq óndiriske engiziw jumısları áhmiyetli másele bolıp 

tabıladı. 

Bilimlendiriw sistemasında ámelge asırılıp atırǵan ózgerislerdiń belgili bir 

bólegin álbette joqarı bilimlendiriw sistemasındaǵı ózgerisler, rawajlanıwlar 

quraydı. Ózbekstan Respublikasında Joqarı bilimlendiriwdi sistemalı 

rawajlandırıwdıń tiykarǵı jónelislerin belgilew, erkin pikirleytuǵın joqarı 

mamanlıqtaǵı kadrlardı tayarlaw processinde sıpatı jaǵınan jańa basqıshqa kóteriw, 

joqarı bilimlendiriw sistemasın modernizaciya etiw, jetik bilimlendiriw 

texnologiyalarına tiykarlanǵan halda jámiyetlik tarawlar hám ekonomika 

tarmaqların rawajlandırıw maqsetinde Ózbekstan Respublikası Prezidentiniń 2019-

jıl 8-oktyabrdegi PP-5847-sanlı Pármanı menen tastıyıqlanǵan Ózbekstan 

Respublikası Joqarı bilimlendiriw sistemasın 2030-jılǵa shekem rawajlandırıw 

Koncepsiyası qabıl etilgen bolıp, bul tiyisli tarawlarda jańasha rawajlanıw ushın 

xızmet etip kelmekte hám búgingi kúnniń tiykarǵı mashqalalıǵı, ámeliy áhmiyetlisi 

menen dáwir talabı esaplanadı [1].  

Mámleketimizde jaslarǵa sıpatlı tálim beriw, zaman menen birge qádem basıp 

kiyatırǵan qánigelerdi tayarlaw barısında  bir qansha jumıslar ámelge asırılıp atır. 

Mámleket basshımızdıń Oliy Májlis hám Ózbekstan xalqına jollaǵan múrájatında 

aytqanınday “Biz óz aldımızǵa mámleketimizde Úshinshi Renessans tiykarın 

qurıw sıyaqlı ullı maqsetti qoyǵan ekenbiz, onıń ushın jańa Xorezmiylar, 

Beruniyler, Ibn Sinolar, Ullıbeklar, Navaiy hám Boburlarni tárbiyalap beretuǵın 

ortalıq hám sharayatlardı jaratılıwmasımız kerek. Bunda, áwele, tálim hám 

tárbiyanı rawajlandırıw, salamat turmıs tárizin qarar taptırıw, ilim-pán hám 

innovatsiyalardı taraqqiy ettiriw milliy ideyamizning tiykarǵı ústinleri bolıp xizmet 

etiwi kerek” degen edi. Házirgi kúnde bilimlendiriw, pán hám innovaciyalardıń 

jánede ádalatlı hám turaqlı rawajlanıwı ámelge aspaqta [2]. 

Sonday-aq, búgingi kúnde bilimlendiriw tarawın túpten rawajlandırıw dáwir 

talabına aylanǵan. Usı talaplardan kelip shıǵıp, bilimlendiriw tarawındaǵı 

qatnaslardı tártipke salıwshı nızamlar qabıl etilmekte. Solardan biri Ózbekstan 

Respublikasınıń “Bilimlendiriw haqqında”ǵı ÓRQ-637 sanlı nızamı 2020-jıl 23-

sentyabrde qabıl etilgen bolıp, onıń maqseti bilimlendiriw tarawındaǵı qatnaslardı 

tártipke salıwdan ibarat. Qabıl etilgen Nızam tiykarında bilimlendiriw tarawındaǵı 

tiykarǵı principler, bilimlendiriw sisteması, túrleri hám formaları anıq belgilenip 

qoyıldı [3]. 

Izertlewdiń maqseti. Qaraqalpaqstan Respublikası jaǵdayında introdukciya 

(shetten alıp kelip eńgizilgen) etilgen oblepixa tuwısınıń morfologiyalıq, 

biologiyalıq, ekologiyalıq ózgesheliklerin, olardıń biziń topıraq-klimat 

sharayatımızda ósiwi hám rawajlanıwın, kóbeytiw usılların, xalıq xojalıǵında 

paydalanıw sıyaqlı jumıslar menen tanısıw. Bul alınǵan maǵlıwmatlardı mektep 

biologiya, botanika sabaǵında paydalanıp, oqıwshılarǵa tálim texnologiyaları 

tiykarında túsindiriwden ibarat. 

Izertlewdiń waziypası. Tómendegi waziypalar aldıǵa qoyıldı: 

- Qaraqalpaqstanda oblepixa ósimliginiń introdukciyası boyınsha tariyxıy 

materiallardı anıqlaw; 

- oblepixa ekotipleriniń tiykarǵı morfologiyalıq belgileri menen tanısıw; 



6 
 

- jer ústi sistemalarınıń morfologiyalıq dúzilisin úyreniw; 

- oblepixanıń xalıq xojalıǵındaǵı áhmiyeti menen tanısıw; 

- alınǵan maǵlıwmatlardı mektep biologiya, botanika sabaǵında paydalanıp, 

oqıwshılarǵa tálim texnologiyaları tiykarında túsindiriw. 

  Izertlew obyekti hám predmeti. Izertlew obyekti bolıp Ózbekstan 

Respublikası Ilimler Akademiyası Qaraqalpaqstan bóliminiń botanika baǵında 

introdukciya etilgen hám respublikanıń xojalıqlarında, jeke úy qaptalı 

uchastkalarında ushırasatuǵın krushina tárizli oblepixa túri xızmet etti. 

Izertlew metodları.  Ósimliklerdi izertlew boyınsha tómendegi jumıslar 

júrgizildi: 

1. Obyekt etip alınǵan oblepixa boyınsha islep shıǵılǵan baǵdarlama boyınsha 

fenologiyalıq baqlawlar alıp barıldı. 

2. Hárbir on kúnde introdukciya etilgen oblepixa shaqalarınıń uzınlıqqa ósiwi 

ólshenip barıldı. 

3. Tuqımınıń kógeriwshilik uqıbın saqlaw múddetleri hám olardıń kógeriw 

energiyası anıqlandı. 

4. Tuqımnan hám qálemsheleri arqalı kóbeytiw boyınsha tájiriybeler ótkerildi. 

Ilimiy ja ńalıǵı. Izertlewlerdiń nátiyjesinde Qaraqalpaqstan jaǵdayında 

introdukciya etilgen oblepixa ósimliginiń ósiw hám rawajlanıw ózgeshelikleri, 

olardıń biziń topıraq-klimat sharayatımızǵa beyimlesiwi, qanday topıraqlarda jaqsı 

ósedi, ásirese oblepixa plantaciyasın payda etiwde hám keleshekte respublikamız 

jaǵdayında qaysı zona hám rayonlardan alıp kelingen oblepixa ekotipleri 

perspektivalı ekenligi anıqlanadı.  

Izertlew nátiyjelerini ń ilimiy hám ámeliy áhmiyeti. Ósimliklerdiń 

vegetaciyalıq baslanıwın búrtiklerdiń isiniwinen baslap vegetaciya dáwiriniń 

tamamlanıwına, yaǵnıy japıraqlardıń tolıq túsiwi waqtı qabıl etildi. Gúllewdiń 

baslanıwı ushın birli-yarım (10%) gúllerdiń ashılıwı, massalıq (70%) gúller 

ashılǵanda, tamam bolıwı – eń keyingi gúldiń ashılıwı esapqa alındı. Ósimliklerdiń 

miywelewinde de usı taqılette alıp barıldı. Japıraqlar shıǵarǵan waqıtta hám gúllew 

dáwirinde hár kúni, qalǵan waqıtları 5 kúnnen baqlaw jumısları júrgizildi. 

Ósimliklerdegi ósiw rejimin anıqlaw ushın jaqsı ósken ósimlikler saylap 

alındı hám hárbir ósimlikten 10 shaqa (hár tárepinen 2 shaqadan hám tóbeden 2 

shaqa) saylap alındı. Shaqalardıń ósiwin hár 10 kúnde sızǵısh járdeminde ólshep 

barıldı hám arifmetikalıq ortashası esaplanıp shıǵarıldı. Tuqımnıń kógeriwsheńligi 

topıraqqa egiw arqalı anıqlandı. Vegetativ kóbeyiwi qálemshelerin egiw arqalı 

júrgizildi.      

Pitkeriw qánigelik jumısınıń dúzilisi hám kólemi. PQJ 52 kompyuter 

betinen turıp: kirisiw, 4 bap, juwmaqlaw hám paydalanılǵan ádebiyatlar diziminen, 

onda 6 keste orın alǵan. Ádebiyatlar dizimi 31 atamadan ibarat bolıp, onda 10  

internet materiallarınan paydalandıq. Pitkeriw qánigelik jumısı teması boyınsha 7 

maqala, 25 tezis baspadan shıǵarıldı.  

I BAB. ÁDEBIYATLAR ǴA ShOLĐW 

1.1. Qaraqalpaqstanda oblepixa ósimliginiń introdukciyası boyınsha  

izertleniw tariyxı 

 

Oblepixa (Hippophae L.) – jiydeler (Elaeagnaceae) tuqımlasına kiretuǵın 

polimorflı (kóp túrli) iykemleskish ósimlik bolıp, tarqalıw rayonlarında bir qansha 

ekotipler hám geografiyalıq rasalardı payda etedi. Olar ósimlikleriniń kólemi, 

strukturalıq dúzilisi, jer ústi sistemalarınıń morfologiyalıq ózgeshelikleri, suwıqqa 

shıdamlılıǵı, pisiw múddetleri, miyweleriniń bioximiyalıq quramı, zúráátliligi hám 

t.b. qásiyetleri menen bir-birinen ajıraladı. Olardıń resursları geografiyalıq 

jaylasıwına, ekologiyalıq jaǵdaylarǵa, zúráátliligine, qalıńlıǵı menen 

plantatsiyalarınıń kólemine, biologiyalıq-sanitariyalıq awhalına hám basqa da 

faktorlarǵa baylanıslı ózgerip otıradı [10]. 

J.I.Gatinniń bildiriwinshe, oblepixa ósimligi áyyemgi Gretsiyada belgili bolıp, 

onıń japıraǵı hám jas shaqalarınan úy haywanların – qaramal, jılqı, qoy hám 

shoshqalardı azıqlandırıwda paydalanılǵan. Ósimliktiń jas shaqası menen 

japıraqları atlardıń júyrikligin jaqsılaw maqsetinde ot-jem retinde berilgen. 

Nátiyjede atlar semirip, júnleri jıltıraǵan. Tuwıstıń ataması Hippophae-hippos 

latınsha phas – jıltıraydı degen sózden kelip shıqqan. Túr atı rham – tikenli, eidos 

«túrden» sózinen alınǵan [7]. 

I.G.Salatova, L.P.Litvinchuk, A.M.Jukov hám t.b. oblepixanı Batıs Evropa, 

Baltıq boylarında, Kavkaz, Altay, Sayan, Dauriya, Oraylıq Aziyanıń taw 

janbawırlarında, sonday-aq, Iran, Gimalay, Arqa-Batıs Qıtay, Mongoliyanıń 

allyuvial (qayırlı) topıraqlarında keńnen tarqalǵan dep kórsetedi [37]. 

 Plexanovanıń maǵlıwmatı boyınsha, mádeniylestirilgen oblepixanıń ólshemi 

hám quramındaǵı biologiyalıq aktiv zatlardıń muǵdarı jaǵınan eń ayrıqshaları 

Sibirdegi  Novosibirsk qalasınıń qublasında jaylasqan Altay, Tuva, Buryatiyada 

ósetuǵın sortlarında ushırasadı. Bunday ájayıp hám bahalı oblepixa sortların 

jaratıwda M.A.Lisavenko atındaǵı baǵshılıq ilim-izertlew institutı jámáátiniń 

xızmetleri ayrıqsha bolıp, oblepixa ósimliginiń bul jerlerde jeterli dárejede 

izertlengen [35].   

Sibir oblepixası miywesiniń ximiyalıq quramı T.T.Trofimov, E.E.Shishkina, 

V.O.Kazantsev, M. P.Plexanov, I.G.Salatova hám t.b. tárepinen izertlengen. 

Olardıń maǵlıwmatları boyınsha, oblepixada 3,36% qant, 2,49% alma, 0,034% 

vino kislotaları bar ekenligi hám salıstırma salmaǵı 1,077 boladı. Miywesiniń 

jumsaq etinde 8%, tuqımında 12% may bar ekenligi anıqlanǵan. Sonday-aq, Altay 

oblepixasınıń miywe quramınan 20 mg hám mayınan 212 mg muǵdarında 

tokoferol bar. Oblepixa mayında 80-100 mg karotin anıqlanıp, oblepixa sanaatta 

karotin alıwdıń deregi sıpatında kórsetiledi [42, 45, 15, 35, 37].  

J.I.Gatin oblepixanıń muzlatılǵan miywesinde de  

K vitamininiń tolıq saqlanatuǵınlıǵın jazadı hám bunı  

L.I.Vigrov óz jumıslarında tastıyıqlaydı. Bunnan basqa Gatin jańa miywe suwında 

(sherbetinde) 500-600 mg, al muzlatılǵan miywesinde 145,3 mg askorbin kislotası 

bar ekenligin anıqlaǵan [6, 7]. 

Oblepixa miywesiniń jumsaq etin izertlegen A.Ya.Trubinskaya, L.I. Vigorov, 

I.P.Stepanovalar 100 g miywesinde 8 den 18 mg ke shekem tokoferol bar 

ekenligin, oblepixa miywesinde kumarinlerdi hám aminokislotalardı da teksergen, 

al Simakov onda 15 mikroelementler bar ekenligin anıqlaǵan [43].  

M.I.Rabinovich oblepixanıń áyyemnen belgili em ekenligin, ol Gretsiyada, 

Rim, Qıtay, Mongoliya, Sibir hám Buryatiyada keń qollanılǵanǵanın aytakelip, 

oblepixa mayı II hám III dárejeli teri kúyiklerinde, teri túlewlerinde, suwıq 

urǵanda, oftalmologiyada, asqazan, on eki barmaq ishektiń asqınıw keselliklerinde, 

onnan islengen málham dárileri ateroskleroz, deneniń  bulshıq eti keselliklerin 

dawalawda qollanıladı, 6 ml dozadaǵı mayı baspaqlarǵa sút emiwinen 30 minut 

burın berilse, organizmdi nárlendiredi, ishek fermentleriniń iskerligin arttıradı hám 

ápiwayı dispepsiyanı toqtadı, – dep kórsetedi [36]. 

Oblepixa jemi 4-5 kúnge shekem sawın sıyırlarǵa 0,6-1 kg dozada berilse, 

olardıń organizm jaqsılanıp, súti kóbeyedi hám sırtqı ortalıq tásirlerine iykemlesiwi 

kúsheyedi. Sonlıqtan usı dozanı 1 kg massasına esaplap qosıp beriliwi kerekligin 

M.I. Rabinovich hám I.G. Salatova, al bul bahalı ósimlikti kulinariyada qollanıwdı 

V.O. Kazantsev usınıs etedi, T.T.Trofimov xojalıqtıń hár qıylı tarawlarında 

oblepixanı paydalanıw boyınsha ilimiy-izertlew jumısların júrgizgen [36, 37, 15].  

Ilimiy meditsinada hám xalıq meditsinasında oblepixadan alınatuǵın dári-

darmaqlardı qollanılıw jolları haqqında K.V.Dobroxotova, V.V.Chudinov, 

L.I.Vigorov, M.I.Rabinovich hám P.S.Chikovlardıń miynetleri belgili [9, 6, 36, 

44].  

Oblepixa Qaraqalpaqstan Respublikası aymaǵında tábiyiy halında 

ushıraspaydı. Ózbekistan Respublikası Ilimler Akademiyası Qaraqalpaqstan 

bóliminiń Botanika baǵına 1963-jılı Tashkent botanika baǵınan onıń náli ákelinip 

introduktsiyalandı. Keyin-ala, 1980-jılı Qırǵızstannan (tikenli forması), 1981-

1983-jılları Altay úlkesinen nálleri ákelinip egile basladı [23].  

Usı jıllardan baslap Qaraqalpaqstannıń shorlı topıraq jaǵdayında oblepixanı 

introduktsiyalaw, onıń ósiwi hám rawajlanıwı máseleleri boyınsha ilimiy-izertlew 

jumısları hár tárepleme júrgizile baslandı. 

G.I.Dudkin  óz jumıslarında oblepixanı Qubla Aral átirapına miywe hám dári-

darmaq ósimlik retinde mádeniylestiriw kerekligin, olardıń bul jerde ósiwi, gúllewi 

hám miywelewi tuwralı bahalı maǵlıwmatlar beredi [10, 11, 12]. 

 Q.A.Qosnazarov, R.P.Xalmuratova hám t.b. aǵash deneli oblepixa 

(Hippophae rhamnoides L.) ósimliginiń tariyxı hám áhmiyeti haqqındaǵı 

maqalasında oblepixa ósimligin tereńnen izertlew hám Qaraqalpaqstan 

Respublikasında ósiriwdiń agrotexnikasın islep shıǵıw hám onı xalıq xojalıǵında 

keńnen paydalanıw maqsetke muwapıq ekenligin kórsetedi [16]. 

 T.O.Otenov, I.A.Groxovatskiy, F.T.Otenova hám basqalar  Qaraqalpaqstanǵa 

oblepixanı introduktsiyalawdıń  nátiyjeleri, Qubla Aral boyındaǵı shor topıraqlı 

jerlerde ósiwi hám rawajlanıwı boyınsha ilimiy izertlewlerdiń barısı, sırtqı 

ekologiyalıq faktorlarǵa qatnası, kóbeytiw usılları menen tamır sistemasınıń hár 

qıylı tiptegi topıraqlarda jaylasıwı hám olardı xalıq xojalıǵınıń hár qıylı 

tarawlarında qollanıw múmkinshilikleri boyınsha keń túrde sóz etedi [23, 25, 26, 

27].  



11 
 

II BAB. IZERTLEW MATERIALLARÍ HÁM USÍLLARÍ 

 

Oblepixanı botanika baǵında kóp jıllar izertlewlerdiń nátiyjesinde ol jeke úy 

qaptalı uchastkalarında keń tarqaldı. Sonday aq Qaraqalpaqstan agropromına 

sanaatlıq maqsetler ushın óndiriske eńgizildi. Onıń otırǵızılǵan maydanı 15,5 ga dı 

tuttı. Olardan Nókis rayonınan «Órnek» xojalıǵına 10 ga, Xojeli rayonınıń 

«Azatlıq» xojalıǵına 4,5 ga, Qaraózek rayonınıń «Mádeniyat» hám A.Dosnazarov 

atındaǵı xojalıqlarına 0,5 ga. 

Házirgi waqıtta oblepixa tekte botanika baǵınıń kollekciyasında, sonday aq 

birqansha baǵshılıqtı hám tábiyattı súyiwshi  adamlardıń úy qaptalı uchastkalarında 

saqlanıp qalǵanlıǵın júrgizilgen baqlawlar kórsetti. Maydanlardıń qısqarıwına 

tiykaı sebeplerdiń biri kópshilik adamlardıń bul ósimliktiń bahalılıǵın hám 

áhmiyetin túsinbewden bolıp atır. Qubla Aral boyı jaǵdayında introdukciya etilgen 

oblepixa ósimligi 3-4,5 m ge shekemgi, qaraltım-jasıl reńdegi shaqalı, japıraqları 

gúmis tárizli juldızshalı túkler menen qaplanǵan puta yamasa aǵash bolıp tabıladı.    

Izertlew metodları. Izertlewler boyınsha materiallar Ózbekstan Respublikası 

Ilimler Akademiyası Qaraqalpaqstan bóliminiń botanika baǵında, sonday-aq 

introduktsiya etilgen hám úlkemizde tarqalǵan jergilikli ósimlikler boyınsha ilimiy 

ádebiyatlardan paydalanıw nátiyjesinde jıynaldı. 

Ósimliklerdiń tuqımlas, tuwıslıq hám túrlik qatnasların anıqlawda tómendegi 

miynetlerden paydalandıq: «Ózbekistan florası» (1944-1967), «Orta Aziya 

ósimlikleri anıqlaǵıshı» (1968-1993), «Qaraqalpaqstan hám Xorezmniń joqarı 

ósimlikleriniń súwretli anıqlaǵıshı» (1982, 1983) h.t.b. 

Fenologiyalıq-biologiyalıq baqlawlar ótkeriw hám materiallardı qayta islep 

shıǵıw botanika baǵlarında alıp barılatuǵın hám geobotanikalıq usıllardan 

paydalandıq. Izertlew jumısları 2019-2021-jıllar ishinde júrgizildi. Jergilikli hám 

introduktsiya etilgen ósimliklerdi úyreniwdiń birden-bir usılları bolıp, olardıń 

máwsimlik rawajlanıw ritmlerin salıstırma túrde izertlew bolıp esaplanadı. Bul 

olardıń hár qıylı rawajlanıw fazaların anıqlap qoymastan izertlenetuǵın 

ósimliklerdiń sırtqı ortalıqqa shıdamlılıǵın, ónimliligin, manzaralı keliwin hám 

xalıq xojalıǵına payda keltiriwin bahalawda járdem beredi.  

Ulıwma  beriw oqıw orınlarında  biologiya sabaǵın oqıtıw protsessin 

jetilistiriw hám  tálim tarbiya máselelerin izertlew maqsetinde bir qansha ilimiy 

materiallar analizlendi. «Qorshaǵan ortalıqtı kóklemzarlastırıwda oblepixanıń 

(Hippophae l.) biologiyalıq áhmiyetin” mektep oqıwshılarına «Jas biolog» 

dógereginde úyretiw usíllarínıń eń baslı wazıypası oqıwshılardı ekologiyalıq tálim-

tárbiya beriw, jerdegi barlıq tirishiliktiń kóptúrliligin, sonıń ishinde ósimlikler 

dúnyası, olardı qorǵaw, keleshek áwladqa jetkeriw, ana  tábiyatimizdı saqlaw 

kózde tutılǵan.  

Oqıwshılardı jámiyet turmısı menen tanıstırıw forma, metodları hár túrli 

ekskursiyaǵa alıp shıǵıw, dógerek jumısların ótkeriw, gúrriń ótkiziw, sabaqlıq 

penen islesiw, dúnyanı tanıwda qızıqlı materiallar ádebiyatlar oqıw, diafil`m, 

kinofil`mler, diapozitivlar kórsetiw arqalı ósimlikler dúnyası, olardı qorǵawǵa 

degen itibardı sińdiriw bolıp tabıladı. Oqıwshılardı tábiyat penen jaqınnan 

tanıstırıw, tábiyatqa mehir-muhabbat oyatıw, tábiyiy ortalńqtı asırap abaylaw, taza 

halında saqlawǵa tárbiyalaw kózde tutıladı.  

Qorshaǵan ortalıqtı kóklemzarlastırıwda oblepixanıń biologiyalıq áhmiyetin 

mektep oqıwshılarına «Jas biolog» dógereginde tiykarınan keyingi jılları islenip 

shıǵılgan ulıwma orta mektep oqıw baǵdarlamaları, sabaqlıqlardan paydalanıp 

túsindirildi. Bul pitkeriw jumısı №10 sanlı mektepte Mámleketlik ameliyat 

dáwirinde biologiya pánin ózlestiriwde metodistimiz Sh.Tamambetovanıń 

basshılıǵında úyrenildi. Sonday-aq pedagogikalıq ámeliyat waqtında  sınap kórildi 

hám jaqsı nátiyjelerge erisildi. Tolipova J.O., Gofurov A.T. «Biologiya tálimi 

texnologiyaları» T.«O’qituvchi» 2002 j., Tolipov U, Usmonboeva M. «Pedagogik 

texnologiya: nazariya va amaliyot» T.Fan, 2005 y, Gofurov A.T, Tolipova J. O. va 

boshqalar «Biologiya o’qitish metodikasi.T.2005 y, Shefer I.F., B.E.Matchanov 

«Obshaya metodika prepodovaniya biologii» Uchebno metodicheskoe posobie. 

T.2005 sabaqlıqların, Internet materiallarınan paydalanıldı. 

Mektep oqıwshılarınıń tálim-tarbiya, bilim alıw dárejesin jetilistiriw   

múmkinshiliklerin jaratıwshı, olardı qorǵaw jolların úyreniwdi talap etiwshi hám 

solarǵa tiykarlana otırıp ózleriniń jeke kóz-qarasların qısqasha bayan etiwge 

baǵdarlawshı geypara didaktikalıq tapsirmalar islep shıǵıldı hám olarǵa zárúrli 

didaktikalıq   materiallar tańlap alındı.  Interaktiv metodlardan aqlıy hújim, 

didaktikalıq oyın, test usılları qollanıldı. Modulli tálim texnologiyaları tiykarında 

Jas biolog dógereginiń bir saatlıq is rejesi hám slaydlar islep shıǵıldı.  

III BAB. OBLEPIXAN ĐŃ BIOLOGIYAL ĐQ ÓZGEShELIKLERI 

3.1. Oblepixanıń biologiyası 

 

Oblepixa azıq-awqatlıq ósimlikler resursları arasında úlken assortimenttegi 

birinshi orın iyeleydi. Ol júdá paydalı hám bahalı dári-darmaqlıq, azıq-awqatlıq, 

ot-jemlik, eroziyaǵa qarsı gúresiwshi hám dekorativ ósimlik bolıp tabıladı. 

Vitaminler, maylar hám basqa da biologiyalıq aktiv zatlarınan ibarat bolǵanlıqtan 

insan organizmine nátiyjeli tásir etetuǵınlıǵı dún’ya medicinasında jáne xalıq 

ámeliyatında tastıyıqlanǵan [10, 29]. 

Oblepixa (Hippophae) tuwısı jiydeler tuqımlasına tán bolıp, wákilleri tábiyiy 

sharayatlarda kishi aǵash yamasa puta ósimligi bolıp, boyı 6-8 m, diametri 20-30 

sm keledi. Tuwıstıń bir túri krushina tárizli oblepixa (Hippophae rhamnoides L.) 

(súwret – 3.1.1).   

 

 

 

 

 

 

 

 

 

 

 

 

 

Súwret – 3.1.1. Krushina tárizli oblepixa (Hippophae rhamnoides L.) 

 

ǴMDA florasında keń tarqalǵan. Baǵanası hám shaqalarınıń qabıǵı sarı-qońır 

yamasa qara reńde. Kóp buwınlı shaqaları tıǵız tikenler menen qaplanǵan.  

Shaqaları dáslep gúmis reń, sońın-ala qońır reńdegi teńge sıyaqlı qabırshaq penen 

qaplanǵan, búrtikleri mayda, domalaq, jıltıraq, 2-3 teńgeshe menen oralǵan. 

Japıraqları jińishke lancet tárezli dúziliste, uzınlıǵı 8 sm ge jetedi, gezeklesip 

jaylasadı (súwret – 3.1.2) Sheti pútin, biraz qayırılǵan boladı. Japıraq 

plastinkalarınıń ústki tárepi toq jasıl, astqı tárepi gúmis reńde qalıń qaplanǵan 

juldız sıyaqlı teńgeler túrinde boladı.  

 

 

 

 

 

 

 

 

 

 

 

 

Súwret – 3.1.2. Krushina tárizli oblepixanıń japıraǵı 

 

Qaraqalpaqstan jaǵdayında oblepixa tábiyiy túrinde óspeydi. Ol bul jerde 

birinshi mártebe 1963-jılı Tashkent botanika baǵınan nálleri ákelinip Ózbekistan 

Respublikası Ilimler Akademiyası Qaraqalpaqstan bóliminiń botanika baǵında 

ósirile baslandı. Budan keyin 1980-jılı Qırǵızstan Respublikası Ilimler 

Akademiyasınıń botanika baǵınan (Bishkek qalası) oblepixanıń tikenli forması 

ákelip egildi.  

Usı jıllardan baslap Qaraqalpaqstannıń shorlı topıraq jaǵdayında oblepixanı 

introdukciyalaw, onıń ósiwi hám rawajlanıwı máseleleri boyınsha ilimiy-izertlew 

jumısları hár tárepleme júrgizile baslandı. Oblepixanı Qubla Aral átirapına miywe 

hám dári-darmaq ósimlik retinde mádeniylestiriw kerekligin, olardıń bul jerde 

ósiwi, gúllewi hám miywelewi tuwralı bahalı maǵlıwmatlar berilgen [10, 14]. 

Ayırım ilimpazlar aǵash deneli oblepixa (Hippophae rhamnoides L.) 

ósimliginiń tariyxı hám áhmiyeti haqqındaǵı maqalasında oblepixa ósimligin 

tereńnen izertlew hám Qaraqalpaqstan Respublikasında ósiriwdiń agrotexnikasın 

islep shıǵıw hám onı xalıq xojalıǵında keńnen paydalanıw maqsetke muwapıq 

ekenligin kórsetedi [24]. 

T.O.Otenov, I.A.Groxovatskiy, F.T.Otenova hám basqalar Qaraqalpaqstanǵa 

oblepixanı introdukciyalawdıń  nátiyjeleri, Qubla Aral boyındaǵı shor topıraqlı 

jerlerde ósiwi hám rawajlanıwı boyınsha ilimiy izertlewlerdiń barısı, sırtqı 

ekologiyalıq faktorlarǵa qatnası, kóbeytiw usılları menen tamır sistemasınıń hár 

qıylı tiptegi topıraqlarda jaylasıwı hám olardı xalıq xojalıǵınıń hár qıylı 

tarawlarında qollanıw múmkinshilikleri boyınsha keń túrde sóz etedi [16, 17-22]. 

Qubla Aral boyı jaǵdayında introdukciya etilgen oblepixa ósimligi biyikligi 3-

4,5m ge shekemgi, qaraltım-jasıl reńdegi shaqalı, japıraqları gúmis tárizli 

juldızshalı túkler menen qaplanǵan puta yamasa aǵash bolıp tabıladı. 

 

 

 

 

 

 

 

 

 

 

 

 
Súwret – 3.1.3. Krushina tárizli oblepixanıń gúllewi 

Oblepixa erte báhárde (aprel’-may aylarında) japıraq shıǵarıwdan aldın 

yamasa bir waqıtta gúlleydi. Gúlleri ayırım jınıslı, eki úyli bolıp, masaq sıyaqlı top 

gúl payda etedi (súwret – 3.1.3). Analıq gúlleri tússiz, jasıl reńde bolıp, qaptal 

shaqaları qoltıǵında 2-5 ten jaylasadı. Miywesi ótirik dáneshe. Dáneshesi máyek 

sıyaqlı bir sızıqlı, toq qızǵısh yamasa qara reńde, uzınlıǵı 5 mm. Tuqımı báhárde 

egilse, álbette, stratifikaciyalaw zárúr, gúzde stratifikaciyalanbaydı etilmey egiledi. 

Oblepixa tamırdan nart tamırlar shıǵarıw arqalı da kóbeyedi [14]. 

Oblepixanıń arealı júdá keń, ǴMDA da Baltıq boyı rayonlarında, 

Moldaviyada, Qara teńiz boyında, Arqa Kavkazda, Zakavkaz’eda, Batıs hám 

Shıǵıs Sibir’de, Oraylıq Aziyada ushırasadı. Ol dár’ya, kól hám teńiz jaǵalarında 

ósedi. Tawlı rayonlarda teńiz qáddinen 1000-1500 m biyiklikte, sonday-aq, 

terekzarlar menen talzarlarda ósedi. Ol jaqtılıq súyiwshi, suwıqqa, hawanıń qurǵaq 

keliwine shıdamlı bolıp, hár qıylı topıraqlı jerlerde óse aladı. Onıń suwlı miywesin 

taza túrinde jew múmkin, quramında askorbin kislotası hám C vitamini bar, gúli 

nektar beredi.  

Oblepixanıń aǵashı qattı, qalıń hám júdá bekkem bolıp, ónermentshilikte 

qollanıladı. Ol baǵlarda dekorativ ósimlik retinde kóp egiledi, ayrıqsha gúzde 

miywesi pisken waqıtları átirapqa shıray beredi. Kóshpeli qumlardı toqtatıw 

maqsetinde egiw de maqsetke muwapıq [10, 14].   

 

3.2. Oblepixanıń ózgeriwsheńligi 

Oblepixa tábiyiy populyaciyaları dárejesinde ózgeriwsheńlikke iye bolıp, bul 

fakt kóplegen izertlewshiler tárepinen atap ótilgen. Onıń xojalıq-bahalı belgileri: 

ósimliklerdiń biyikligi, olardıń tikenliligi hám zúráátliligi, miyweleriniń úlkenligi, 

miywe ayaqshasınıń uzınlıǵı hám t.b. ózgermeli keledi.  

ǴMDAnıń hár qıylı geografiyalıq rayonlarınan kelip shıqqan krushina tárizli 

oblepixa ósimligi kóplegen belgileri hám biologiyalıq qásiyetleri menen óz-ara 

ajıralıp turadı. Jabayı ósiwshi oblepixanıń ózgeriwsheńligin izertlegende barlıq 

geografiyalıq regionlarda bul ósimlik ushın ózgeriw spektri xarakterli ekenligin 

anıqlanǵan. Polimorfizm belgisi jasaw orınlarınıń konkret jaǵdaylarında ayırım 

tuwıslardıń ózgeriwsheńligine sebepshi bolǵan [4, 7].  

Buryatiya, Irkutsk oblastı, Altay úlkesi, Tájikstanda júrgizilgen izertlewler 

Evraziyanıń basqa regionlarında burın anıqlanǵanınday, oblepixanıń kóplegen 

belgileriniń derlik ózgeriwsheńlik spektri orın alıwı anıqlanǵan. Birden-bir 

morfologiyalıq belgileriniń ózgeriwsheńligi – oblepixa ósimligi biyikliginiń hár 

qıylı ekenligi bolıp tabıladı [35, 37, 42].  

Bálent boylı oblepixa túrleri kóbirek Batıs Pamirdegi iri dár’yalar – Pyandj, 

Vanch, Shaxdara, Gunt, Bartang, Yazgulem boylarında, pás boylıları – Gissar-

Túrkistan geografiyalıq rayonlarında (Qubla Tyan’-Shan’) ushırasadı. 

Tábiyiy sharayattaǵı oblepixanıń bálentligi boyınsha joqarıdaǵıday 

ózgesheliklerin kóplegen izertlewshiler Oraylıq, Aldıńǵı, Orta Aziya hám 

Kavkazda baqlaǵan. Bul tawlı rayonlardıń, keskin kontinental hám suwıq ıqlımlı 

rayonlardıń hár qıylı ekologiyalıq jaǵdaylarına baylanıslı bolǵanlıqtan, dep 

bolmaydı.   

Tábiyiy sharayattaǵı oblepixa shaqaları tikenlesiw belgileri boyınsha derlik 

hár qıylı bolıp keledi. Oblepixanıń tikenleri shaqalardan kelip shıqqan bolıp, oǵan 

usı ósimliktiń  jazǵı shaqalar payda etiwi sebepshi bolǵan. Jazǵı shaqalardıń payda 

bolıwı hám tikenlerdiń kelip shıǵıwı ontogenezde (jeke rawajlanıwda) 

ózgeriwlerge ushıraǵanın aytıp ótiw zárúr. Júdá jas tamır nartları (otprıski) tiykarǵı 

formalıq ózgesheliklerin saqlap, kóbirek tikenli bolıp keledi [37].                                                   

Izertlew procesinde paqaldaǵı shaqalardıń reńine de dıqqat awdarılǵan. Bunda 

Altay oblepixası tiykarınan qońır reńdegi paqalǵa, al Sibir’ hám Tyan’-Shannıń 

basqa rayonlarındaǵı oblepixa tiykarınan sur reńdegi paqalǵa iye ekenligi belgili 

boldı. Tájikstan oblepixası jıllıq shaqalarınıń hár qıylı  reńdegi formaları 

ushırasadı, biraq sur, gúmis-sur yamasa sur menen qońır aralas reńler basım bolıp 

keledi. Altay oblepixası sıyaqlı, Tájikstan oblepixasınıń bir jıllıq tolıq shaqaları 

qońır reńge iye bolıp keledi. Onıń japıraqları da forması, kólemi hám reńleri 

boyınsha hár qıylı. Bul oblepixa tiykarınan mayda japıraqlı (0,5-4,5 siyrek 5 sm2), 

tiykarınan kók-jasıl reńde, biraq ashıq hám qaraltım-jasıl formaları da ushırasadı. 

Japıraqlar ortasha túkli, sonlıqtan sur-jasıl reńde keledi.  

Japıraqlar jıllıq shaqalar kósherine (erekoidnost’ – tik turıwshı paqal) qatnası 

boyınsha hár qıylı baǵdarǵa aylanatuǵınına birinshi mártebe dıqqat awdarıldı. 

Kúshli erekoid formadaǵı qaptal shaqalardaǵı japıraq alaqanları derlik 100% 

vertikal’ túrde quyashqa baǵdarlanǵan. Bul belgi jaqtılıq hám suw rejimlerin 

tártiplestiriwde beyimlesiw áhmiyetine iye bolıwı gúmansız [4]. 

 Oblepixanıń kóp sandaǵı erekoid formaları Pamirdiń qubla-batıs rayonlarına 

tán, al bir qansha qurǵaqshılıq jerlerde hám mayda jıralarda bunday formalardıń 

sanı artıp baradı. Basqa jasaw orınlarında bunday formalardıń sanı keskin azayadı. 

Bunday hár qıylılıq tek populyaciyanıń genetikalıq ózgesheligin bildirip 

qoymastan, onıń jasaw jaǵdayları menen de anıqlanadı hám ontogenezinde 

retlestiriledi, degen pikirler bar.  

Tábiyiy sharayattaǵı oblepixa miyweleri reńi boyınsha da polimorflı (kóp 

túrli) keledi. Bul belgileri boyınsha olardı tómendegi fenotipler toparına: qızıl, 

qızǵılt-sarı hám sarı miyweli dep bóliwge boladı. Geterozigotalılar (hár qıylı 

zigotalılar), yaǵnıy qızǵılt-sarı reńdegiler tek Qubla-Batıs Pamir (Pyandj, Shaxdara 

dár’yaları) jaǵalarında 50% ke jaqın, qalǵan jasaw orınlarında 62-92% ti quraydı. 

Ásirese sarı miyweli formalardıń sanı keskin azayadı. Bul másele taǵı da izertlewdi 

talap etedi, sebebi hár qıylı geografiyalıq regionlarda oblepixa formalarınıń qatnası 

miyweleriniń reńi boyınsha hár qıylı. 

Miyweleriniń formaları boyınsha oblepixa hár túrli, ol bir qansha aralıq 

gradaciyalarınan keyin dóńgelek formadan sopaq hám sozılǵan formalarǵa shekem 

ózgeredi. Sonday-aq miywe ayaqshalarınıń uzınlıǵı da hár túrli. 

Oblepixa tuxımlarınıń forması da biraz ózgerislerge (dóńgelekten sozılıńqıǵa 

shekem) ushıraǵan. Sopaq formalı tuqımlar 40-60% ti quraydı. Mısalı, Batıs 

Pamirde 30-40% tuqım qońır reńge iye, qalǵanları qaraltım qońır reńde. 1000 ıǵal 

tuqımıń salmaǵı 3-4 ten 7-12 ge shekem ózgerip otıradı [35, 37, 42]..   

3.3. Jer ústi sistemalarınıń morfologiyalıq belgileri 

 

Oblepixa ósimliginiń ózine tán ósiwi kóp jıllıq paqallar óresiniń putaqlanıw 

tipine hám olardıń keyin-ala quwrawına tıǵız baylanıslı. Óreniń tiykarǵı paqalları 

8-12, siyregirek 15-20 jıl jasaydı. Ádette bunday ósimlikler quwraydı, biraq onıń 

ornına gorizontal’ tamırlardaǵı qosımsha búrtiklerden payda bolǵan tamır 

nartlarınan jas ósimlikler ósip shıǵadı.  

G.I.Dudkinniń (2009) baqlawı boyınsha, Qaraqalpaqstan sharayatında 

oblepixanıń ónim beriw dáwiri 16 jıldan aspaydı. Allyuvial’-otlaqlı topıraqlarda 

azıqlanıw maydanı 12 m2 (3x4 sxemasında otırǵızılǵanda) bolǵan uchastkada 7-8 

jastaǵı oblepixa ushın tómendegi biometriyalıq kórsetkishler alınǵan (3.3.1-keste). 

       3.3.1–keste 

Qaraqalpaqstan Respublikası Nókis rayonı «Órnek» xojalıǵında oblepixanıń 

jer ústi sistemalarınıń biometriyalıq kórsetkishleri (G.I.Dudkin, 2009) 

 

Sortlar Jası 
 (jıl) 

Aǵashtıń 
bálentligi  

(m) 

Turqınıń 
ortasha 

diametri (m) 

Shtambısınıń 
diametri (mm) 

Ussuriyskaya 8 2,50 3,20 260 
Dar Katuni 8 2,20 3,07 190 
Zolotoy pochatok  8 2,40 3,00 220 
Sherbinka 8 2,30 2,62 300 
Novost’ Altaya 8 2,30 2,60 225 
Maslichnaya 7 2,05 1,25 140 
Maya voylochnaya 7 2,05 2,15 170 
Oranjevaya 8 1,85 2,20 150 
Zolotoy lox 7 2,30 2,85 300 
Chuyskaya 7 1,70 1,35 100 
Mujskoe rastenie 8 2,50 2,75 320 
Ortashası: 7-8 2,24 2,52 232 

 

Ósimliktiń strukturası hár qıylı jastaǵı shaqalar sistemasınan turadı, biraq 

ósimlik tirishilik formasınıń ayrıqsha ózine tán tiykarǵı birligi ápiwayı shaqa 

esaplanıp, ol japıraqları túsetuǵın kóp jıllıq ósimliklerdiń tiykarǵı dúzilis 

elementlerinen esaplanadı. Oblepixaǵa tán bolǵan jıllıq shaqanıń ósiw cikllik 

xarakterine, ásirese analıq ósimliktegi ápiwayı shaqalar sistemasınan turatuǵın jas 

waqıtlarında ádette eki, siyrek úsh generaciyaǵa iye. Solay etip, oblepixa ósimligi 

ushın qolaylı sırtqı ortalıq jaǵdayında kóp putaqlanǵan bir jıllıq shaqalardı dúziw 

tán. 

Oblepixa miywelewge otırǵanda ápiwayı vegetativ búrtikler menen birge 

aralas, vegetativ-generativ búrtikler payda etedi, olardan tiyislishe hár qıylı 

shaqalar rawajlanadı. Ápiwayı vegetativ búrtiklerden uzayǵan yamasa bir jıllıq 

ósiw shaqaları rawajlanadı, aralas vegetativ-generativlik búrtiklerden olardıń 

rawajlanıw processinde qısqarǵan bir jıllıq qaplawshı shaqalar payda boladı. Bazı 

jaǵdaylarda gúllewshi aralas búrtikler haqıyqıy shaqalar payda etpeydi, tek ǵana  

olarda miyweler bolatuǵın, qısqarǵan shaqalar rawajlanadı. Vegetativ elementler 

bunday búrtiklerde kúshli qısqaradı, sonlıqtan onsha úlken bolmaǵan (0,5-1,5 sm), 

hátte japıraqsız shaqalar rawajlanadı. Olar miywelegennen keyin kóbinese tikenler 

payda bolıw menen quwrap qaladı.  

Uzayǵan shaqalardıń ósiw ózgesheliginiń xarakteri olardıń qoltıq búrtiklerden 

joqarı tez jetilisiwinde bolıp tabıladı. Oblepixadaǵı qaptal yamasa qoltıq búrtikleri 

analıq ósimliktiń jasına hám shaqanıń kelip shıǵıwına baylanıslı oyanıwǵa hár qıylı 

uqıplılıqqa iye.  

Oblepixada shaqalarınıń ósiw jaǵdayı gúllewden keyin ortasha sutkalıq 

temperatura 120C qa jaqın bolǵanda, al kúshli ósiwi 17-210C temperaturada 

baqlanadı. Qolaylı hawa-rayı shárayatında  bir jıllıq shaqalar, ásirese 

miywelemegen jas ósimlikte uzaq waqıt ósedi. Bir jıllıq shaqanıń ontogenezi 

putaqlanıwdıń payda bolıwı menen sıpatlanadı. Jasaǵan sayın bul qásiyeti  

tómenleydi, analıq ósimlik jasınıń artıwı menen bir waqıtta shaqalar payda etiw 

qásiyeti de páseńleydi. Bul jaǵday morfologiyalıq jaqtan ósiw tipindegi qaptal 

shaqalar sanınıń azayıwı hám tiykarǵı shaqanıń uzınlıqqa tez ósiwiniń páseyiwi 

menen túsindiriledi.  

Ádette vertikal’ ósetuǵın uzın shaqalar vegetaciya dáwirinde monopodial’ 

ósedi. Putaqlanǵan shaqalardıń payda bolıwında tiykarǵı shaqa óziniń uzınlıqqa 

ósiwin dawam etedi hám ústemlik etiwshi jaǵdaydı iyeleydi. Biraq vegetaciya 

dáwiriniń aqırında tiykarǵı hám qaptal qoltıq shaqalardıń joqarǵı bólimi 1-2,5 sm 

uzınlıqtaǵı shaqalardan kelip shıqqan tikenlerdi payda etedi. Oblepixanıń bir jıllıq 

shaqalarınıń ósiwi usınday biologiyalıq ózgeshelikler nátiyjesinde óziniń jeke 

rawajlanıwında barlıq jastaǵı etaplarında tóbe búrtik óledi, al kelesi jılı tómende 

jaylasqan qoltıq búrtikler oyanadı. Solay etip kóp jıllıq óreleri simpodial’ 

putaqlanadı.  

3.4. Oblepixanıń zúráátliligi  

Oblepixanıń miyweleri ótirik, shireli miywe. Gúllewden baslap miywelerdiń 

tolıq pisiwine shekem 84-105 kún ótedi. Olardıń payda bolıwınıń uzaqlıǵı 

genotipine hám vegetaciyalıq dáwiriniń hawa rayı shárayatına baylanıslı (súwret – 

3.4.1)/ 

Optimal jaǵdayda miywelerdiń baylanıwı analıq gúllerdiń ulıwma sanına 

qarap 30-90% ti tutadı. Miyweleriniń awqatqa paydalanıw dárejesine shekem 

pisiwi miywe terisiniń ósiwiniń toqtawı hám tuqımnıń payda bolıwınan ortasha 15-

30 kúnnen keyin baslanadı [5]. 

 

 

 

 

 

 

 

 

 

 

 

Súwret – 3.4.1. Krushina tárizli oblepixanıń miywesi 

G.I.Dudkinniń (2009) maǵlıwmatı boyınsha oblepixa miywesiniń ortasha ónimi 

awqatlıq maydanı hám sortına baylanıslı (8 jasta) bir túpte tómendegishe boldı: 

Vitaminnaya – 15 kg, Oranjevaya, Dar Katuni, Zolotoy pochatok – 10 kg. 

Gektarına centner esabınan alǵanda 4x2 m maydanda sortlar boyınsha 

tómendegishe alındı: Vitaminnaya – 63,1, Ussuriyskaya - 48,7, Dar Katuni – 45, 

Oranjevaya - 38,2 (keste – 3.4.1).  

3.4.1-keste  

Qaraqalpaqstanda oblepixa sortlarınıń jasına baylanıslı zúráátliligi 

 (azıqlanıw maydanı 4x3 m) 

Sortlar 1 gektardan alınǵan zúráátlik (centnerde) ortasha 

3 jas 4 jas 5 jas 6 jas 7 jas 8 jas 9 jas 10 jas  

Sherbinka  5,7 21,1 25,2 37,5 30,6 26 15,3 16,8 22,3 

Ussuriyskaya 1,6 9,5 25 49,8 27,7 31,4 23 19,1 22,3 

Zolotoy lox 6,3 17,2 22,2 38,7 9,2 23 23 15,3 19,4 

Maslichnaya 6,9 16,8 22,2 34,5 29,1 23 30,6 34,5 24,8 

Dar Katuni - 10,2 21,5 40,6 17,6 46 23 30,6 27,3 

Vitaminnaya - 6,4 19,1 65,1 18,4 55,2 30,6 38,3 33,6 

Chuyskaya 6,9 1,5 3,8 30,6 26,0 16,1 30,6 19,9 19,3 

Oranjevaya - 5,4 19,1 39,1 26,8 46 46 - 29,9 

Zolotoy  5,97 16,8 19,4 34,5 26,8 28 46 38,3 26,3 

Novost -Altaya 6,9 23,4 15,2 32,9 23,0 21,1 35,8 28,3 23,3 

Zolotistaya  - - - 23 - 11,7 15,3 13 15,7 

Jámi  

(jıl b-sha):   

7,28 15,5 18,4 38,3 32,8 26,2 29,8 26,7 23,5 

 

Oblepixanıń azıqlanıw maydanı 3x3 m bolǵanda Vitaminnaya sortı – 64,5 

c/ga, Oranjevaya – 46,8 c/ga, Dar Katuni sortı – 49,7 c/ga quraǵan. 4x2,5 m 

sxemasındaǵı maydanda zúráátlilik Vitaminnaya – 55 c/ga, Oranjevaya – 38 c/ga, 

Dar Katuni – 38,1 c/ga quraǵan. Aral boyı ortasha shorlanǵan topıraqlarında 

kóbirek nátiyjeli otırǵızıw sxeması 3x3 m hám 4x2 m degen juwmaqqa kelemiz. 

Oblepixa miyweleriniń maksimal salmaǵı Chuyskaya hám Zolotistaya Sibir’ 

sortında  0,9 g ekeni bayqaladı. 4x3 m sxemasındaǵı maydanda segiz jıllıq 

miywelew dáwirinde ortasha ónim 1 ga esabınan kóbirek zúráát bergen sortlar: 

Vitaminnaya – 33,6 c/ga, Dar Katuni – 27,7 c/ga, Zolotoy lox hám Oranjevayalar 

tiyislishe 26,3 hám 26,1 c/ga. 4x2,5 m sxemasındaǵı maydanda segiz jıl ishinde 

miywelew dáwirinde de birinshi orın Vitaminnaya sortına – 55 c/ga, ekinshi Dar 

Katuni – 38,1 c/ga, úshinshi Oranjevaya – 38 c/ga tiyisli boldı. 

Óndirislik plantaciyada 2x3 m sxemasınǵı maydanda zúráátliligi boyınsha 

birinshi orındı Vitaminnaya sortı – 63,5 c/ga, ekinshi orındı Oranjevaya sortı – 

50,4 c/ga iyeledi (3.3.1-keste). 3x3 m sxemasındaǵı maydanda kóbirek ónimdi 

Vitaminnaya sortı – 64,5 c/ga, ekinshi Oranjevaya – 46,8 c/ga, úshinshi Dar Katuni 

– 49,7 c/ga beredi.  

Qubla Aral boyı allyuvial’-otlaq topıraqlı jerlerinde Altay úlkesinen 

introdukciyalanǵan sortlardan Vitaminnaya, Oranjevaya, Dar Katuni, Chuyskaya, 

Zolotoy lox hám Sherbinka joqarı zúráát berdi. Oblepixa miyweleriniń 100 

grammında miywelerdiń maksimal sanı Sherbinka sortında – 282 dana, al minimal 

sanı Zolotistaya sortında – 210 danadan tuwra keldi. Oblepixanıń 11 sortında 

miywelerdiń ortasha sanı 100 gramm miywede 237,7 danadan ibarat boldı. 

Segiz jastaǵı oblepixa miywesi 1 danasınıń salmaǵı Ussuriyskaya sortında - 

0,7 g, Oranjevaya – 0,72 g, Vitaminnaya – 0,65 g, Zolotistaya – 0,55 g boldı. 

Miyweleriniń ortasha salmaǵı boyınsha sortlar tómendegishe boldı: Chuyskaya – 

0,7 g, Zolotistaya – 0,7, Novost’ Altaya – 0,5, Sherbinka – 0,5, Zolotoy lox hám 

Dar Katuni – 0,4 g (G.I.Dudkin, 2009).  

Oblepixa miyweleriniń awırlaw salmaqtı tómendegi sortlar: Chuyskaya hám 

Zolotistaya – 0,9 g, Sherbinka – 0,7 g iyeledi. Miywesiniń úlkenligi boyınsha 

Chuyskaya, Zolotistaya, Sherbinka, Novost’ Altaya sortları ajıralıp turadı. 

Oblepixanıń taza miyweleriniń suwdı tutıwshılıǵı boyınsha Vitaminnaya sortı 

kóbirek – 89,5%, al azıraq suw muǵdarın Ussuriyskaya sortı – 87,4% quraydı. 

Izertlengen sortlarda suwdı tutıwshılıq muǵdarı ortasha – 88,15% boldı. 

Oblepixanıń tuqımı kógerip shıqqan waqıtta birinshi bolıp bas tamır 

sistemasına tiykar salıwshı zarodısh tamırshası payda boladı. Tuqım úlesi topıraq 

betine shıqqannan keyin bas tamırdıń uzınlıǵı 5-7 sm ge jetedi hám usı waqıtta 

dáslepki qaptal tamırlar shıǵaradı. Birinshi gezektegi shaqalanǵan qaptal 

tamırlardıń payda bolıwı menen nálsheniń shaqasınıń tez ósiwi baqlanadı. 1,5-2 

aydan keyin bas tamırdıń uzınlıǵı 15-25 sm hám onnan da asıwı bayqaladı. 1 hám 

2- gezektegi  qaptal tamırlar bas tamırdıń uzını boyına bir tegis tarqaladı. Bul 

fazada tiykarınan bas tamırda hám 1-gezektegi qaptal tamırlarda tamır 

túynekshelerdiń payda bolıwı bayqaladı. Bul tamırlardıń túksheler ornalasatuǵın 

zonasında kózge kórinetuǵın bir kletkalı tamırlar túksheleri. Óziniń ósiwiniń 

baslanǵısh dáwirinde tamırlar hám túyneksheler birinshi anatomiyalıq dúzilisinde 

reńi boyınsha aq, biraq vegetaciyalıq dáwiriniń ayaǵında olar probka payda etedi 

hám olardıń reńi qońır-gúreń túske ózgeredi jáne tamırlar diametrine úlkeye 

baslaydı xám ótkiziwshi ekinshi anatomiyalıq dúziliske iye boladı.  

Ekinshi jılı nálshelerde qaptal gorizontal’ tamırlardıń tez ósiwi bayqaladı, al 

bas tamırdıń ósiwi bir qansha páseńleydi. Vegetaciyalıq dáwirdiń aqırına kelip 

gorizontal’ tamırlarda  kelesi jılı ósetuǵın qosımsha shaqalardıń dáslepki 

zorodıshları payda boladı, yaǵnıy nálshelerde ontogenezlik rawajlanıwdıń erte 

fazasında aq nart tamırlar menen vegetativ kóbeyiwdiń tendenciyası kórine 

baslaydı. Keyingi jılları oblepixada tolıq, jip sıyaqlı gorizontal’ tamırlar 

rawajlanadı.  

Tábiyiy jaǵdaylarda ósken oblepixa ósimliginde analıq ósimliktiń gorizontal’ 

tamırlarında payda bolǵan tamır nartları joqarı jaylasqan óziniń qosımsha tamır 

sistemasın jaratadı, biraq olar analıq ósimlik penen baylanısın joǵaltpaydı.  

Oblepixanıń tamır sistemasınıń áhmiyetli biologiyalıq ózgesheligi – barlıq 

jiydeler tuqımlasına (oblepixa, jiyde hám sheferdiya)  tán bolǵan atmosferalıq 

molekulyarlıq azottı toplaw uqıplıǵı bolıp tabıladı. Jiydeler tuqımlasınıń barlıq 

túrlerinde qıp-qızıl yamasa túyneksheler túrinde jetilisken ósimsheler, yamasa 

mikoriza boladı. Házirgi waqıtta oblepixa túyneksheleriniń azot toplawshı roli 

kóplegen alımlar tárepinen tastıyıqlanǵan (keste – 3.4.2). 

Oblepixanıń tamırlarındaǵı túynekshelerdiń morfologiyalıq payda bolıwı 

rawajlanıwınıń hár qıylı fazalarında dóńgelek sarǵısh-aq korall ósimshe yamasa 

hár qıylı úlkenliktegi juwanıwlar túrinde kórinedi.  

Oblepixanıń tamır sisteması anıq gidromorflıq xarakterge iye (jip tárizli 

tiykarǵı hám qosımsha tamır, mexanikalıq tkan’lardıń ázzi rawajlanıwı, qabıq 

parenximasınıń joqarı salıstırma kólemi, hám t.b.), sonlıqtan usı belgileri boyınsha 

onı anıq mezofitlerge, hátte mezogidrofitlerge jatqarıwǵa boladı. Haqıyqatında 

tamır sisteması kóbirek ıǵallanǵan topıraqlarǵa, hátte kóp waqıt suw basqan 

jerlerge de shıdaydı. Biraq kúshli duzlı hám saqlanıp qalǵan jer astı suwlarına 

shıdamaydı [30-34].  

Súwret – 3.4.2. Oblepixanı dala ámeliyatında úwreniw waqtında 

Súwret – 3.4.3. Oblepixanı dala ámeliyatında úwreniw waqtında 

                                                                                                                                                              3.4.2 - keste 

Krushina tárizli ekotiplerini ń tiykar ǵı morfologiyalıq belgileri 

Belgileri 
ekotipler 

Shıǵıs Sibirlik Altaylıq Sayanlıq Tyan’shanlıq 
Ósimliktiń biyikligi, m 0,5-3 3-5 0,5-5 2-6 

Japıraqlarınıń reńi 
Ishki tárepi sur-kók jasıl, arqa 
tárepi gúmis sıyaqlı ashıq-kók 

jasıl reńli 

Ishki tárepi qaralaw–kók 
jasıl, arqa tárepi sur-jasıl 

reńli 

Gúmis-kók jasıl, 
sarı reńli 

Gúmis-sur reńli 

Ósiwshi shaqalardaǵı ja-
pıraqlardıń kólemi, mm: 

uzınlıǵı 
eni 

 
75-80 
7-8 

 
80-90 
13-15 

 
33 
5 

 
10-30 
3-5 

Bir jıllıq shaqanıń 
putaqlanıw tártipler sanı 

 
2-3 

 
1-2 

 
1-2 

 
1-2 

Bir jıllıq shaqanıń 
sıpatlaması. 

Paqalları jińishke, az-kem 
iyreklengen, geyde buwınlı, 
ashıq sur hám gúmis reńli. 
Kóplegen uzın, jińishke ti-

kenekli. Qoltıq búrtikleri tez 
pisip jetilisedi, oyana 

baslawdan 2 hám 3-shi genera-
ciyadaǵı qaptal shaqalar payda 

bola baslaydı. 

Paqalları jińishke, ázzi 
hám aqshıl-sur daqları bar, 

tikenekleri az, ayı-rım 
formalarında derlik joq. 
Qoltıq búrtikleri ortasha 
pisedi, olardıń oyanıwı 
shıǵıs Sibir’ ekotipine 

qaraǵanda kesh. 

Paqalları jińish-ke, 
tuwrı yamasa az 

iyreklengen, jaqsı 
rawajlanǵan qaptal 
shaqaları ashıq-sur 
reńde. Tikenekleri 

uzın, kóp muǵdarda 

Paqalları júdá 
jińishke, iyre-

tilgen, aqshıl-sur 
reńdegi jaqsı 

rawajlan-ǵan kóp 
sandaǵı qaptal 
shaqaları bar. 

Uzınlıǵı 4-5 sm 
ge shekem-gi kóp 

tikenli. 
Miyweleriniń reńleri Qızǵılt-sarı, sarı, qızıl Qızǵılt-sarı, sarı, qońır Qızǵılt-sarı sarı,sarı-qońır 

3.5. Oblepixanıń (Hippophae L.) xaliq xojali ǵindaǵi áhmiyeti 

 

Oblepixanıń miywesi C, V1, V2, E, F, K, P, P1, provitamin A, qant, 

organikalıq kislotalar, alma, shavel’, yantar’ kislotaları, makro- hám 

mikroelementlerge, basqa da tiri organizmler ushın zárúrli zatlarǵa bay. E.E. 

Shishkinanıń (1978) izertlewi boyınsha oblepixanıń altay formasınıń miywesi 

0,04% ten 2,44% ke shekem kislota, 2,42%-6,57% qant, 021%-0,58% dubil’ zatı, 

31-39,0 mg vitamin С quraydı. Vitamin quramı hám olardıń muǵdarı ósimliktiń 

ósiw ornına baylanıslı ózgerip otıradı [45].  

Jańa terilgen miywesi yamasa qayta islengen sherbet, kompot, varenie, pasta 

hám t.b. túrlerinde paydalanıladı. Miywesi hám tuqımınan alınǵan oblepixa mayı 

medicinada keńnen qollanıladı [7, 9, 15]. 

 

 
Súwret – 3.5.1. Oblepixanıń miywesinen tayarlanǵan ónimler 

 

Miywesiniń jumsaq etinen, qabıǵınan hám shańǵalaǵınan qoyıw may alınıp, 

teriniń hár qıylı jaraqatların hám silekey qabatların emlewde, geypara 

keselliklerdiń aldın alıwda, kúygende, muzlaǵanda, teriniń nurdan 

jaraqatlanıwında, silekey qabıǵı, asqazan hám on eki barmaq ishektiń asqınıw 

awırıwların emlewde, awqat jolı kesellikleriniń aldın alıwda, raktıń túrli nurlı 

terapiyasında hám basqalarda paydalanıladı (súwret – 3.5.1.) [36].  



33 
 

Japıraǵında dubil’ zatlar, flavonidler, askorbin kislotası hám fitoncidler 

boladı. Qabıǵınan isiklerge qarsı aktivlikke iye gippofon tabılǵan [15].  

Oblepixa miywesi azıq-awqat sanaatında qollanıladı, onnan natural miywe 

sherbeti, povidlo, marmelad, varen’e, konfetaǵa qosılatuǵın zatlar alınadı, kiseller 

qaynatıladı. Onıń barlıq ónimleri ózinde bahalı vitaminlerdi saqlaydı. Mazalı jas 

shaqaları áyyemgi waqıtlardan-aq haywanlardı azıqlandırıwda hám emlewde 

qollanılıp kelgen.  

Oblepixa toǵay-meliorativlik áhmiyeti úlken. Ol analıq ósimliktiń átirapında 

ańsat tarqalatuǵın kóp tamır nartların payda etiw uqıbına iye. Topıraqta shımlar 

bolmaǵan jerlerde kóp muǵdardaǵı tamır nartları júzege keledi hám olardı hár qıylı 

topıraq eroziyasına qarsı gúresiwde úlken múmkinshilikler jaratadı. Usı qásiyetine 

baylanıslı oblepixa úlken gidrologiyalıq hám qashılardı bekkemlewshi rolin 

atqaradı. 

Jıralarǵa egilgen oblepixada tamır nartlarınıń aktiv túrde payda bolıwı ortasha 

5-6 jasta baslanadı. Bul tamır nartları bos qumlı qaldıqlarda ańsat jaylasıp alıp, 

topıraqtı jaqsı bekkemleydi hám olardı aldaǵı buzılıwlardan qorǵaydı. Nátiyjede 

eroziya qubılısı tómenleydi yamasa tolıq toqtaydı. Usınıń menen birge, oblepixa 

derlik bir qansha batpaqlanıwǵa da ańsat shıdawı múmkin, bul tamır sistemasınıń 

jańa yarusın payda etiwge sebepshi boladı. Tamır nartlarınıń qosımsha 

tarmaqlarınıń payda bolıwı eroziyalıq processlerdiń zıyanlı tásirlerine qarsı 

turıwına jaǵday tuwǵızadı.  

Oblepixanıń nart tamırları samal eroziyasına ushıraǵan kóshpeli qumlı jerlerdi 

ózlestiriwde de aktiv rol’ oynaydı. Sonlıqtan onı eroziyaǵa qarsı gúresiwde toǵay 

aǵashları qatarına kirgiziw maqsetke muwapıq keledi [8]. 

Kóplegen rayonlarda oblepixa tiykarǵı aǵash-puta túrleri assortimenti retinde, 

puta túrinde toǵay qorǵaw ushın qollanıladı. Oblepixanı elatlı punktlerdi 

kóklemzarlastırıwda keń qollanıw múmkin. Miyweleri, japıraqlarınıń dekorativ 

sıpatqa iye bolıwına baylanıslı oblepixa máhállelerdi, emlewxanalardı, toǵay 

parklerin, kóshelerdi, mektep qaptalı uchastkaların bezewde xızmet atqarıwı 

múmkin.    

   IV BAB. Tálim-tárbiya protsessine zamanagóy pedagogikalıq  

texnologiyalardı qollanıwdıń áhmiyeti 

 

Tálim-tarbiya protsessine zamanagoy pedagogikalıq texnologiyalardı qollanıw 

eń dáslep pedagogikalıq qatnasıqlardı insanıylıqqa baǵdarlaw hám 

demokratiyalastırıwdı talap etedi. Óytkeni, pedagogikalıq qatnasıqlardı 

insanıylıqqa baǵdarlaw hám demokratiyalastırıwdı ámelge asırmay turıp qollanǵan 

hár qanday pedagogikalıq texnologiya kútilgen nátiyjeni bermeydi [39].  

Pedagogikalıq texnologiya – oqıtıwshınıń ámeliy texnologiyalıq jumısına 

engiziwi múmkin bolǵan, pedagogikalıq sistema joybarı átirapında bir-biri menen 

tıǵız baylanıstaǵı pedagogikalıq izbe-iz shınjır komponentleri: tálim-tárbiyanıń 

maqseti, mazmunı, didaktikalıq protsesslerdiń shólkemlestiriw formaları, oqıtıwdıń 

texnalogiyalıq úskeneleri, oqıwshı hám oqıtıwshınıń birgelikte islesiwi jetik 

insandı qáliplestiriwde tiykarǵı roldi atqaradı [13].   

     Ulıwma  orta tálim mektepleri, akademiyalıq litsey hám kolledjlerde 

biologiyanı oqıtıw protsessin jetilistiriw hám tálim tárbiya  máselelerin izertlew 

maqsetinde bir qansha  ilimiy materiallar analizlendi. Tiykarınan keyingi jılları 

islenip shıǵılgan ulıwma orta mektep oqıw baǵdarlamaları, sabaqlıqlar menen 

Mámleketlik ámeliyat dáwirinde Nókis qalalıq №10 sanlı mektebinde tábiyattanıw, 

biologiya pánlerin ózlestiriwde  úyrenilip shıǵıldı.  

Mámleketimizdiń bilimlendiriw sisteması «Bilimlendiriw haqqında nızam», 

«Kadrlar tayarlawdıń milliy baǵdarlama»sında tolıq sáwlelengen. Onda jańa 

pedagogikalıq texnologiyanı engiziwge úlken itibar qaratılǵan. Sonlıqtanda, 

ulıwma orta bilim beretuǵın  mektepler, akademiyalıq litseylerde bizin 

dáwirimizde eń zárúrli dep tabılǵan házirgi biologiyalıq túsinikler, ekologiyalıq 

mashqalalar, olardıń aldın alıw jolları, biologiya pánin oqıtıwda qáliplestiriw hám 

bul mashaqatlı qıyın jumısta jańa pedagogikalıq texnologiyalardı qollanıw eń 

aktual máselelerdiń biri esaplanadı [3]. 

Kóplegen oqıw materiallarınıń ishinen mektep oqıwshılarınıń jas ózgesheligin 

esapqa alǵan halda, túrlishe biologiyalıq túsinikler, qaǵıyda hám nızamlıqlardı 

úyreniw barısında hám olardı  jaslarımızdın sanasında qáliplestiriwde zamanagóy 

pedagogikalıq texnologiyalardı qollanıw máseleleri ústinde bir qansha jumıslar alıp 

barıldı.  

Mektep oqıwshılarınıń tálim-tárbiya alıw dárejesin jetilistiriw 

múmkinshilikleri  bar, ayırım nızamlıqlardı úyreniwdi talap etiwshi hám solarǵa 

tiykarlana otırıp, ózleriniń jeke kóz-qarasların qısqasha bayan etiwge baǵdarlawshı 

geypara didaktikalıq tapsırmalar islep shıǵıldı hám olarǵa zárúrli didaktikalıq   

materiallar   tańlanıp  alındı.  

Respublikamızda tálim protsessinde pedagogikalıq hám xabar 

texnologiyalardı qollanıwda mudamı keń kólemde jumıs alıp barılmaqta. Usı 

problemanıń ilimiy-teoriyalıq tiykarları islep shıǵılıp, jeterli dárejede tájriybeler 

toplandı. Tálim protsessinde pedagogikalıq hám  xabar texnologiyalardı júzege 

shıǵarıwda sırt el mámleketleriniń  tiyisli komitetleri  jaqınnan járdem kórsetpekte 

[40, 44]. 

Tálim-tarbiya protsessine zamanagóy pedagogikalıq texnologiyalardı 

qollanıw eń dáslep pedagogikalıq qatnasıqlardı insanıylıqqa baǵdarlaw hám 

demokratiyalastırıwdı talap etedi. Óytkeni pedagogikalıq qatnasıqlardı insanıylıqqa 

baǵdarlaw hám demokratiyalastırıwdı ámelge asırmay turıp qollanǵan hár qanday 

pedagogikalıq texnologiya kútilgen nátiyjeni bermeydi [40, 44]. 

  Pedagogikalıq texnologiyanıń teoriyası hám ameliyatı 20-ásirdiń 70-80 jılları 

AQSh tuwıldı (Klarin M.V.). Tálim-tárbiya protsessinde pedagogikalıq 

texnologiyalardı jeterli dárejede qollanıw ushın biologiya oqıtıwshıları arnawlı 

metodkalıq bilim hám kónlikpelerdi iyelewleri, pedagogikalıq ámeliyatta zárúr 

bolatuǵın metodikalıq tayarlıqlarǵa iye bolıwları lazım [40, 44]. 

 G.K.Selevko óziniń miynetleriniń birinde  "Zamanagóy tálim texnologiyalar" 

oqıw qollanbasında tálim protsessinde qollanılatuǵın texnologiyalar bolıp,olardıń 

ilimiy-teoriyalıq, metodologiyalıq tiykarları, klassifikatsiyasıda ámeliyatda 

qollanıw mexanizmi jaratılǵan dep jazǵan [38]. 

Pedagogikalıq texnologiya-oqıtıwshınıń ámeliy texnologiya jumısına engiziwi 

múmkin bolǵan, pedagogikalıq sistema joybarı atırapında bir-biri menen tıǵız 

baylanıstaǵı  pedagogikalıq izbe-iz shınjır komponentleri: tálim-tárbiyanıń 

máqseti, mazmunı, didaktikalıq protsesslerdiń shólkemlestiriw formaları, oqıtıwdıń 

texnikalıq úskeneleri, oqıwshı hám oqıtıwshınıń birgelikte islesiwi jetik insandı 

qáliplestiriwde tiykarǵı roldi atqaradı [13]. 

Ásirese oqıtıw texnologiyasınıń modelin, hám hár bir sabaq ushın 

texnologiyalıq karta islep shıǵıw zamanagóy oqıw protsessiniń   talaplarınan biri. 

            Texnologiyalıq bilimler dizimi tómendegilerden ibarat: 

� túsinikke iye bólim - texnologiyalastırıwdıń quramalıraq bolǵan 

tayıpa hám qaǵıydaların úyreniwge baǵdar; 

� tálim texnologiyasınıń strukturalıq bólimi hám háreketleniwshi 

dúzilme - tálim protsessin boljaw hám jobalasıtırıw tiykarları haqqında túsinik; 

� tálim texnologiyalarınıń kontseptual tiykarları- hár qanday tálim 

texnologiyası negizine pedagogikalıq hám psixologiyalıq pánler shıńında erisken 

pedagogikalıq ideya tiykar boladı; 

� maqsetti belgilew - pedagogikalıq wazıypalar anıqlanǵan bolsa hám 

oqıw aktivliginiń juwmaqlawshı nátiyjeleri bir mánide sıpatlanǵan bolsa, baslanıw 

shártleri anıq bolsa, tálim protsessin joybarlastırıw mumkin; 

� tálim beriw modeli – maqbul jol (usıl hám forma)lar hám qurallar 

jıyındısı - bar sháriyatlar hám belgilengen waqıtta obekttiń baslanǵısh halın 

ózgertiriw boyınsha gózlenip atırǵan nátiyjelerge erisiw kepilligi; 

� basqarıwdıń jol hám qurallar jıyındısı - boljawlaw, jobalastırıw, 

rejelestiriw, tashkillashtirish, qadaǵalaw hám bahalaw, sonıńday tezden ózgertiriw 

tuwrısında basqarıw juwmaǵın qabıl qılıw maqsetinde tálim protsessin úzliksiz 

hám muntazam gúzetiw - monitoring. 

Siz tálim beriwdiń texnologiyalastırıw tiykarın úyreniwdi baslawıńızdan 

áweli, tómendegi másláhát hám minezlemelerge itibarıńızdı qaratıń. 

1. Texnologiyalastırıw tiykarında sıpatlanǵan hám bunıń menen álbette siz 

tanısıwıńız zárúr bolǵan qaǵıydalar, darhal sizge túsindiriw bermeydi, tek gózlenip 

atırǵan maqbul hám jetisken nátiyjege erisiw ushın ne is qılıw zárúrligin kórsetedi. 

2. Hár bir jol hám qural oqıtıwshı-texnolog tárepinen, ol intilip atırǵan, 

juwmaqlawshı nátiyjege erisiwge kórinerli qosqan úlesi tárepi menen bahalanıwı 

zárúr.            

4.1. Qorshaǵan ortalıqtı kóklemzarlastırıwda oblepixanıń  

(Hippophae L.) biologiyalıq áhmiyetin mektep oqıwshılarına úyretiw  

 

«Qaraqalpaqstan sharayatında oblepixa (Hippophae l.) ósimliginiń kelip   
shıǵıwı hám ekologiyalıq  áhmiyeti» temasın mektep oqıwshılarına  

“JAS BIOLOGLAR” dógereginde úyretiw boyınsha  
bir saatlıq sabaq islenbesi 

Pán: Botanika 

Klass:   6 

Tema:  Qaraqalpaqstan sharayatında oblepixa (Hippophae l.) ósimliginiń 

kelib shıǵıwı hám ekologiyalıq áhmiyeti 

Waqtı:    45 minut 

Dógerek jumısınıń maqseti:  

• Qaraqalpaqstan Respublikası jaǵdayında shetten alıp kelingen 

oblepixa tuwısınıń morfologiyalıq, biologiyalıq ózgesheliklerin, olardıń biziń 

topıraq-klimat sharayatımızda ósiwi hám rawajlanıwın, kóbeytiw usılların, xalıq 

xojalıǵında paydalanıw sıyaqlı jumısları menen mektep oqıwshılarına tanıstırıw. 

•   Oblepixanıń xalıq xojalıǵındaǵı áhmiyetin bilip aladı, nátiyjede bul 

ósimlikke degen qızıǵıwshılıq  sezimi óyanadı hám darilik ósimliklerge bólǵan 

talap darejesi haqqında maǵlıwmatlar aladı. 

1. Shólkemlestirw: Zamanagóy texnologiyalardan paydalanǵan halda 

tayarlanǵan slaydlar, prezentasiya hám klassifikatsiyalaw kestesi, plakatlar, 

A3 hám A4 formattaǵı qaǵazlar (2 minut). 

2. Ótken temanı bekkemlew: Oqıtıwshı sabaqtı shólkemlestirgenge shekem, 

úsı waqıtqa shekem ótilgen darilik ósimlikler haqqında toqtap ótedi (5 minut) 

1.Darilik ósimliklerge qanday ósimlikler kiredi? 

2. Hippophae L ósimligi qanday ósimlik? 

3. Bul ósimlik qanday jerlerde ósedi.? 

4. Oblepixa ósimligining qanday ahmiyetli tárepleri bar? 

5. Oblepixa ósimligi qaysi tuqımlasqa kiredi? 

6. Ósimlikler dún`yası qanshelli keń jayılǵan? 

7. Ósimliklerdiń ekologiyaǵa bólǵan qatnası qanday? 

 

3. Prezentatsiya:  Oblepixa boyınsha túsinik beriw (10 minut) 

 

 

4. Bekkemlew. Oqıwshılar toparlarǵa ajıratıladı. Oqıtıwshı doskaga A3 

formatına sızılǵan “Kishkene kesteni” doskaǵa qıstıradı hám sol kesteni A4 

qaǵazǵa kóbeytirip, hár bir toparǵa birewden tarqatıladı.  

1 - Tapsırma.   Kesteni toltırıń (10 minut). Kesteni toltırıw nátiyjesinde 

Tábiyattı qorǵawda ósimliklerdiń áhmiyetin, Ózbekstan Respublikasında 

ushırasatuǵin dárilik ósimlikler, dárilik ósimliklerdıń qaysı bólimlerin meditsinada 

paydalanıwǵa bolatuǵının bilip aladı. Sonıń menen birge Oblepixa ósimliginiń 

kelip shıǵıwı, áhmiyeti haqqında maǵlıwmatlar aladı. 

Hár bir topar kestede kórsetilgen halda óz pikirlerin aytıp beredi. 

Toparlar ushın 

Tábiyattı qorǵawda 

ósimliklerdiń 

ahmiyeti  

Qaraqalpaqstan 

Respublikasında 

ushırasatuǵin dárilik 

ósimlikler  

Dárilik ósimliklerdıń 

qaysı bólimlerin 

meditsinada paydalanamız 

   

  

Qosımsha tapsırma  

Oblepixa ósimligi qaysı jerlerde keń tarqalǵan hám qansha túri belgili, olardıń 

kelip shıǵıwı qanday, mine usilar haqqında maǵlıwmatlar jazıw 

 

2  - Tapsırma. Oblepixa ósimliginen meditsinadan qanday keselliklerdi 

emlewde paydalanamız solar haqqında maǵlıwmatlar toplań. Tómendegi kesteni 

toldiriń (5 minut). 

KESTENI TOLTÍRÍ Ń 
 

Oblepixa 
 

 

Sırtqı 
dúzilisi 

Tarqalıwı  Áhmiyeti Qanday 
keselliklerde 
qollanıladı 

    

 

KESTENI Ń OQÍWSHÍLAR TÁREPINEN TOLTÍRÍLÍWÍ 
 

 
Oblepixa 

 

 

Sırtqı 
dúzilisi 

Tarqalıwı  Áhmiyeti Qanday 
keselliklerde 
qollanıladı 

Miywesi 
domalaq, 

jiydege uqsas 

Shorlı, 
duzlı 

jerlerde 

Meditsinada 
dárilik 

o’simlik, 
hayvanlarg’a 

ot jemlik 
o'simlik 

Mayı 
kúygende, 

muzlaǵanda, 
asqazan ham 

on eki barmaq 
ishektiń 
asqınıwı 

Bahalaw: Tablitsada kórsetilgen tapsırmalarǵa berilgen juwaplardıń 

anıqlıǵına, tolıqlıǵına, topardaǵı oqıwshılardıń belsendiligine, sonday-aq qosımsha 

berilgen sorawlarǵa juwaplardıń tolıqlıǵına, berilgen sorawlarga juwaplarga qarap 

toparlar kartochkalar járdeminde bahalaw múmkin. (3 minut) 

3 – Tapsırma.  (5 minut) 

SHAYNVORD.  
Temaǵa tiyisli 10 sózdi tabiń. ← , → , ↓ , ↑, ⁄ 

 
A D G K L P E R U I F J K V A X D 
S Y Z SH F V O B L E P I X A S A M 
U C Q R I Y O L S F I H A K X V A 
P Q N Z C Ǵ V B I N O H M W Q T Y 
O M R E T H I P P O P H O E E A L 
L E A R F O T N D T E Y J E K M O 
I T Z D U T K R D A J R N Z V A T 

M A F A H G R E T S I Y A I M B I 
O N X R A R U E N I Y S D N S I K 
R H O I V M SH C D N D L S O X L E 
F L G L H K I T M A E S A P V E N 
X K T I X  N N L O G I Y A R H A R 
R S R K U H A A X M I Y W E H G Z 

 
SHAYNVORD 

Oqıwshılar tárepinen juwap berilgen variant 
4  

A D G K L P E R U I F J K V A X D 
S Y Z SH F V O B L E P I X A S A M 
U C Q R I Y O L S F I H A K X V A 
P Q N Z C Ǵ V B I N O H M W Q T Y 
O M R E T H I P P O P H O E E A L 
L E A R F O T N D T E Y J E K M O 
I T Z D U T K R D A J R N Z V A T 

M A F A H G R E T S I Y A I M B I 
O N X R A R U E N I Y S D N S I K 
R H O I V M SH C D N D L S O X L E 
F L G L H K I T M A E S A P V E N 
X K T I X  N N L O G I Y A R H A R 
R S R K U H A A X M I Y W E H G Z 

JUWABI: Polimorf, darilik, oblepixa, hippophoe, gretsiya, krushina, 
jiyde, miywe, may, tiken 

 

5. Talqılaw: (5 minut) 

• Tapsırmanı orınlaw unadıma? 

• Tábiyatta ósimlikler insan tirishiligi ushın áhmiyeti qanday? 

• Darilik ósimliklerden 5 túrin sanap aytıp beriń? 

• Respublikamız aymaǵında qaysı ósimlikler meditsinada paydalanıladı?  

•   Juwmaqlarıńız. 

 

6. Úyge tapsırma. Úyde Oblepixaǵa tiyisli maǵliwmatlardi Klasster etip dúzip 

jaziń. 

 
 
 

 
Oblepixa 

Súwret -  4.1.1. Pedagogikalıq  ámeliyat waqtında dógerek  jumısı

Súwret -  4.1.2. Pedagogikalıq  ámeliyat waqtında dógerek  jumısı 

J U W M A Q L A W 

 

1. Oblepixa ósimligi bahalı dári-darmaqlıq, azıq-awqatlıq, ot-jemlik, 

eroziyaǵa qarsı gúresiwshi hám manzaralı ósimlik bolıp tabıladı. Oblepixa 

(Hippophae) – jiydeler Elaeagnaceae tuqımlasına kiretuǵın polimorflı yaǵnıy kóp 

túrli, iykemleskish ósimlik bolıp, tarqalıw rayonlarında birqansha ekotipler (túr 

ishindegi turaqlı belgilerge iye qıylıları) hám geografiyalıq rasalardı payda etedi. 

2. Oblepixanıń tábiyiy populyaciyaları kóplegen ózgeriwsheńlikke iye bolıp, 

onıń kóplegen xojalıq-bahalı belgileri (ósimliklerdiń biyikligi, olardıń tikenekli 

keliwi, zúráátligi, miyweleriniń úlkenligi, miywe ayaqshasınıń uzınlıǵı hám 

basqalar) ózgermeli  keledi. 

3. Oblepixanıń miywesi C, V1, V2, E, F, K, P, P1, provitamin A, qant, 

organikalıq kislotalar, alma, shavel, yantar kislotaları, makro hám 

mikroelementlerge, basqa da tiri organizmler ushın zárúrli zatlarǵa bay. Oblepixa 

nart tamırlardı kóp payda etiw uqıbına iye bolǵanlıqtan onı toǵay meliorativlik, 

gidrologiyalıq hám dambılardı bekkemlewi, topıraqtı eroziyadan saqlawshı, 

qumlardı samallar menen ushıwdan qorǵawshı ósimlik retinde paydalanıladı. 

4. Qaraqalpaqstanda oblepixanıń plantaciyaların kóbeytiw hám rawajlandırıw, 

olardan xalıq xojalıǵında paydalanıw úlkemizge jáne bir bahalı ósimlikti eńgiziw 

bolıp tabıladı. 

5. Mektepte Jas biolog dógereginde Qaraqalpaqstan sharayatında oblepixa 

(Hippophae l.) ósimliginiń kelib shıǵıwı hám ekologiyalıq  áhmiyeti temasin 

pedagogikalıq texnologiya usıllarınan paydalanıp oqıtıw belgilengen  maqsetke 

bagdarlaw, oqiw iskerligin shólkemlestiriw, tálim-tarbiya protsessinde 

oqıwshılardı sanalı tárizde bagdarlaw, nátiyjeli shólkemlestiriw arqalı oqıwshılarda 

qızıǵıwshılıq oyattı. 

6. Mektepte Jas biolog dógereginde Qaraqalpaqstan sharayatında oblepixa 

(Hippophae l.) ósimliginiń kelib shıǵıwı hám ekologiyalıq  áhmiyeti temasın 

ózlestiriwge arnalǵan sabaqlarda vizual materiallardan (tema boyınsha islengen 

slaydlardan), tarqatpa materiallar, T-kesresi, Klaster usıllarıńnan paydalanıw 

oqıwshılarda kóriw arqalı túsiniklerdiń yadda qalıw qábileti arttı.  

7. Botanika sabaǵında jańa pedagogikalıq texnologiyalardı qollanıw arqalı 

oqıwshılarda óz betinshe pikirley alıwların, jańa túsinik hám kónlikpelerdi 

qáliplestiriwde úlken áhmiyetke iye. 

 

ÓNDIRISLIK US ĐNĐS 

Qaraqalpaqstanda oblepixa plantaciyaların jaratıw birqansha máselelerdi aldıǵa 

qoymaqta. Bul máselelerdi sheshiw ushın ilimiy mákemeler menen aldıńǵı 

xojalıqlarda oblepixanıń introdukciyası, selekciyası, bahalı sortlar hám formalardı 

kóbeytiw, sonday aq olardı plantaciyalarda joqarı nátiyjeli agrotexnikalıq usıllarda 

tárbiyalaw boyınsha toplanǵan tájiriybelerdi juwmaqlastırıw hám óndiriske eńgiziw 

jumısları arqalı ámelge asırıwǵa boladı. 

ÓMIR QÁWIPSIZLIGI 

 

Ózbekstan Respublikasi Ministrler Ken`esiniń 19.07.2011 j. №208 sanli 

«Xaliqti jer silkiniwler aqibetinde payda bolatuǵin ayriqsha jaǵdaylarda (tábiiy 

hám texnogen túrdegi) háreket etiwge tayarlaw kompleks dástúrin tastiqlaw 

haqqinda»ǵi qarari, Joqari hám orta arnawli bilimlendiriw ministrliginiń 

22.07.2011 j. №310 sanli buyriǵin basshiliqqa alinip hám orinlaw maqsetinde 

A`jiniyaz atindaǵi Nókis Mámleketlik pedagogika instituti rektorati buyriǵi 

(25.12.2012 j. №601 D/1) tiykarinda «Ómir qáwipsizligi» páni barliq tálim 

baǵdarlari boyinsha talabalarǵa oqiw protsessinde úyretiw ushin, magistrliq  

dissertatsiya jumisi hám bakalavr qánigelik pitkeriw jumislarin orinlawda pánniń 

huqiqiy tiykarlari kirgizildi. 

“Jámiyette puxaralardiń huqiqlari hám erkinliklerin qorǵaw támiyinlengende 

ol haqiqiy, huqiqiy puxaraliq jámiyet boladi. Hár bir adam óz huqiqlarin aniq 

biliwi olardan paydalana aliwi, óz huqiqi hám erkinliklerin qorǵay aliwi lazim. 

Buniń ushin dáslep mámleketimiz xalqiniń huqiqiy mádeniyatin asiriw zárúr”   

 (I. Karimov. Ózbekstan XXI  ásirge umtilmaqta, 31 – bet). 

XX ásirdiń 60 – jillarinan baslap is júrgizip kelgen puxaraliq qorǵaniw 

sistemasiniń tiykarǵi waziypasi tinishliq dáwirinde hám uris jaǵdayinda mámleket 

xalqin jalpi qirǵin qurallari hám basqa xújim qurallarinan qorǵaw, uris jaǵdayinda 

xaliq xojaliǵi obektleriniń turaqli islewin támiyinlew hámde apatshiliq 

oshaqlarinda qutqariw hám tiklew jumislarin óz waqtinda nátiyjeli ámelge 

asiriwdan ibarat edi.   

Biraq xaliq ómirine tek jalpi qirǵin qurallari emes, bálkim basqa qáwip – 

qáterlerde qáwip salmaqta, olardi názerden shette qaldiriw hasla múmkin emes. 

Bular tábiyiy, texnogen hám ekologiyaliq qásiyetli ayriqsha jaǵdaylar bolip 

tabiladi.  

1990–jillarǵa kelip yadro urisi qáwipi kemeyip, biologiyaliq qurallardan 

paydalaniw sheklep qoyildi, jan`a – zamanagóy qural túrleri oylap tabildi, olar 

adamlar ushin qáwipli bolmay, bálki ekonomikaliq obektlerdi isten shiǵariwǵa 

qaratilǵan edi. Bulardiń barliǵi puxaraliq qorǵaniw sistemasi orninda jan`a bir 

sistema dúziliw kerekligin dállilep berdi. 

Puxaraliq qorǵaniw ornin iyelewi múmkin bolǵan iri kólemdegi ayriqsha 

jaǵdaylarǵa áwelden tayarliqti támiyinlewshi jan`a arnawli mámleket sistemasi 

iyelewi, ol tinishliq hámde uris dáwirinde xaliqti hám aymaqlardi ayriqsha 

jaǵdaylardan qorǵawi lazim edi. Bul sistema xaliqti ayriqsha jaǵdaylardan qorǵaw 

hám qutqariw jumislarin ótkerip qoymay, basqa áhmiyetli ilajlardi: tábiyiy 

apatlardan qáwipli aymaqlar kartalarin dúziw, seysmikaliq bekkem bina hám 

imaratlardi quriw, qisqa, orta hám uzaq múddetli boljaw jumislarin 

shólkemlestiriwi hám xaliq tayarliǵin ámelge asiriwi lazim edi. 

Usi orinda jáne bir máseleni aydinlastirip aliwǵa tuwra keledi. Ayriqsha 

jaǵday degen ne, onnan xaliqti hám aymaqlardi qorǵaw degende neni názerde 

tutiwimiz kerek? 

Ayriqsha jaǵday – adamlar qurban boliwi, olardińden sawliǵi yaki qorshaǵan 

ortaliqqa ziyan tiyiwi, materialliq shiǵinlar keltirip shiǵiliwi hámde adamlardiń 

turmis sharayatiniń izden shiǵiwina alip keliwi múmkin bolǵan yaki alip kelgen 

avariya, apatshiliq, qáwipli tábiyǵiy hádiyse yaki basqa tábiyiy apatshiliq 

nátiyjesinde belgili bir aymaqta júzege kelgen jaǵday. 

Xaliqti hám aymaqlardi ayriqsha jaǵdaylardan qorǵaw – ayriqsha 

jaǵdaylardiń aldin aliw hám olardi saplastiriw ilajlari, usillari, qurallar sistemasi, 

háreketler birlesigi. 

Ayriqsha jaǵdaylardiń aldin aliw – aldin ala ótkerilip, ayriqsha jaǵdaylar júz 

beriwi qáwipin múmkinshiligi bolǵansha kemeytiwge, bunday jaǵdaylar júz 

bergen táǵdirde bolsa adamlar den sawliǵin saqlaw, qorshaǵan tábiyiy ortaliqqa 

tiyetuǵin ziyan hám materialliq shiǵinlar muǵdarin kemeytiwge qaratilǵan ilajlar 

kompleksi. 

Ayriqsha jaǵdaylardi saplastiriw – ayriqsha jaǵdaylar júz bergende ótkerilip, 

adamlar ómiri hám den sawliǵin saqlaw, qorshaǵan tábiyiy ortaliqqa tiyetuǵin 

ziyan hám materialliq shiǵinlar muǵdarin kemeytiwge, sonday – aq ayriqsha 

jaǵdaylar júz bergen zonalardi shen`berge alip, qáwipli faktorlar tásirin toqtatiwǵa 

qaratilǵan avariya – qutqariw jumislari hám basqa keshiktirip bolmaytuǵin basqa 

jumislar kompleksi. 

Xaliqti hám aymaqlardi ayriqsha jaǵdaylardan qorǵaw tarawinda qoyilǵan eń 

tiykarǵi jumislardiń biri–dáslep Qorǵaniw ministrligi qasinda puxaraliq qorǵaniw 

hám ayriqsha jaǵdaylar basqarmasinin`, sońusi basqarma tiykarinda Ózbekstan 

Respublikasi Prezidentiniń 1996 jil 4 marttaǵi PF–1378 Buyriǵi menen Ayriqsha 

jaǵdaylar ministrliginiń dúziliwi boldi. 

Ministrlik is júrgize baslaǵannan soń xaliqti hám aymaqlardi ayriqsha 

jaǵdaylardan qorǵaw tarawiniń huqiqiy tiykarin dúziwshi bir qatar nizam hám 

qararlar qabil etildi. 

Ózbekstan Respublikasi nizamlari: 

Xaliqti hám aymaqlardi tábiyiy hám texnogen qásiyetli ayriqsha jaǵdaylardan 

qorǵaw haqqinda (1999 jil 20 avgust) – 5 bólim hám 27 stat`yadan ibarat. Nizam 

xaliqti hám aymaqlardi tábiyiy hám texnogen qásiyetli ayriqsha jaǵdaylardan 

qorǵaw tarawindaǵi sotsial múnásibetlerdi tártipke saladi hám ayriqsha jaǵdaylar 

júz beriwi hám rawajlaniwiniń aldin aliw, ayriqsha jaǵdaylar keltiretuǵin 

shiǵinlardi azaytiw hám ayriqsha jaǵdaylardi saplastiriwdi maqset etip qoyadi. 

Puxaraliq qorǵaniw haqqinda (2000 jil 26 may) – 4 bólim hám 23 stat`yadan 

ibarat. Usi nizam puxaraliq qorǵaniw tarawindaǵi tiykarǵi waziypalardi, olardi 

ámelge asiriwdiń huqiqiy tiykarlarin, mámleket organlarinin`, birlespe hám 

shólkemlerdiń wákilliklerin, Ózbekstan Respublikasi puxaralariniń huqiqlari hám 

májbúriyatlarin, sonday – aq puxaraliq qorǵaniw kúshleri hám qurallarin 

belgileydi. 

Adamniń immunitet jetispewshiligi virusi menen keselleniwiniń aldin aliw 

haqqinda (1999 jil 19 avgust) – 13 stat`ya. Nizamda AIJS keselliginińaldin aliw 

tarawindaǵi mámleketlik támiyinlew, keselliktiń aldin aliw boyinsha jumislardi 

qarji menen támiyinlew, puxaralardiń hám májbúriyatlarina tiyisli máseleler 

kórsetilgen. 

Gidrotexnika inshaatlariniń qáwipsizligi haqqinda (1999 jil 20 avgust) –  15 

stat`ya. Usi nazimniń maqseti gidrotexnika inshaatlarin joybarlastiriw, quriw, 

paydalaniwǵa tapsiriw, olardan paydalaniw, olardi rekonstruktsiya qiliw, tiklew, 

konservatsiyalaw hám tamamlawda qáwipsizlikti támiyinlew boyinsha iskerligin 

ámelge asiriwda júzege keletuǵin minásibetlerdi tártipke saliw bolip tabiladi. 

Awil xojaliq ósimliklerin ziyankesler, kesellikler hám jabayi ot - shóplerden 

qorǵaw haqqinda (2000 jil 31 avgust) – 28 stat`ya. Usi nazimniń maqseti awil 

xojaliq ósimliklerin ziyankesler, kesellikler hám jabayi ot - shóplerden qorǵawdi 

támiyinlew, ósimliklerdi qorǵaw qurallariniń adam den sawliǵina, qorshaǵan 

tábiyiy ortaliqqa ziyanli tásiriniń aldin aliw menen baylanisli qatnaslardi tártipke 

saliwdan ibarat. 

Radiatsiyaliq qáwipsizlik haqqinda (2000 jil 31 avgust) – 5 bólim hám 28 

stat`yadan ibarat. Nizamniń maqseti radiatsiyaliq qáwipsizlikti, puxaralar ómiri, 

den sawliǵi hám mal – múlki, sonday – aq, qorshaǵan ortaliqti ionlastiriwshi 

nurlaniwdiń ziyanli tásirinen qorǵawdi támiyinlew menen  baylanisli qatnaslardi 

tártipke saliwdan ibarat. 

Terrorizmge qarsi gúres haqqinda (2000 jil 15 dekabr) – 6 bólim hám 31 

statyadan ibarat. Usi nizamniń maqseti terrorizmge qarsi gúres tarawindaǵi 

qatnaslardi tártipke saliwdan ibarat. Nizamniń tiykarǵi waziypalari shaxs, jámiyet 

hám mámlekettiń suverenitetin hám aymaqliq pútinligin qorǵaw puxaralar 

tinishliǵi hám milliy tatiwliqti saqlawdan ibarat. 

Qáwipli islep shiǵariw obektleriniń sanaat qáwipsizligi haqqinda (2006 jil 28 

sentyabr`) – 23 stat`ya. Nizamniń maqseti qáwipli islep shiǵariw obektlariniń 

sanaat qáwipsizligi tarawindaǵi qátnaslardi tártipke saliwdan ibarat. 

Ózbekstan Respublikasi MK (1997 jil 27 dekabr`) №558-sanli qarari 

«Ózbekstan Respublikasinda ayriqsha jaǵdaylardiń aldin aliw hám olarda háreket 

etiwde mámleketlik dizimi haqqinda»ǵi  qarari menen biykar etilip bul qarar 

qaytadan 2011 jil 24 avgustta Ózbekstan Respublikasi MK №242-sanli 

«Ózbekstan Respublikasinda ayriqsha jaǵdaylardiń aldin aliw hám olarda háreket 

etiwdiń mámleketlik dizimi jumislarin bunnan bilay jetilistiriw»  haqqinda  qarari 

menen    toliqtirilip qayta shiqti.  

Ózbekstan Respublikasi (2011 jil 19 iyul`) №208-sanli qarari «Xaliqti jer 

silkiniwler nátiyjesinde payda boliw múmkin bolǵan ayriqsha jaǵdaylarda (tábiiy 

hám texnogen) háreket etiwge úyretiwdiń kompleks dástúrin tastiyiqlaw» haqqinda 

qarari tiykarinda barliq orinlarda ayriqsha jaǵdaylarda háreket etetug’in kompleks 

dásturleri islenip shiǵilip, oqiw mashqulatlari alip barilmaqta. 

Ózbekstan Respublikasi Prezidentiniń qarari: 

Tasqinlar, sel aǵimlari, qar kóshiw hám jer kóshkisi hádiyseleri menen 

baylanisli ayriqsha jaǵdaylardiń aldin aliw hám olardiń aqibetlerin toqtatiw 

barisindaǵi – ilajlar haqqinda (2007 jil 19 fevral, PQ – 585 – sanli). Tasqinlar, sel 

aǵimlari, qar kóshiw hám jer kóshki hádiyseleri menen baylanisli jumislardi óz 

waqtinda hám nátiyjeli shólkemlestiriw, sonday – aq olardiń aqibetlerin tezlik 

penen toqtatiw maqsetinde qabil etilgen. 

Ózbekstan Respublikasi Ministrler Kabinetinińqararlari: 

Ózbekstan Respublikasi Ayriqsha jaǵdaylar ministrliginiń jumisin 

shólkemlestiriw máseleleri haqqinda (1996 jil 11 aprel, 143 – sanli). Qararǵa 

«Ózbekstan Respublikasi Ayriqsha jaǵdaylar haqqinda»ǵi Nizam qosimsha etilgen. 

Ayriqsha jaǵdaylar ministrliginiń tiykarǵi waziypalari, huqiqlari keltirilgen. 

Ózbekstan Respublikasi Ayriqsha jaǵdaylarda olardiń aldin aliw hám háreket 

etiw mámleketlik sistemasi haqqinda (1997 jil 23 dekabr, 558 - sanli). Qarar 

menen Ózbekstan Respublikasi Ayriqsha jaǵdaylarda olardiń aldin aliw hám 

háreket etiw mámleketlik sistemasi (AJMS) haqqindaǵi Nizam hám oniń dúzilisi 

tastiyiqlanǵan, ministrlik hám idaralardiń xaliq hám aymaqlardi ayriqsha 

jaǵdaylardan qorǵaw boyinsha funktsiyalari keltirilgen. 

Ózbekstan Respublikasi xalqin ayriqsha jaǵdaylardan qorǵawǵa tayarlaw 

tártibi haqqinda (1998 jil 7 oktyabr 427 – sanli). Qarar mámleket xalqin hám 

aymaqlarin tábiyiy hám texnogen qásiyetli ayriqsha jaǵdaylardan qorǵaw 

sistemasin rawajlandiriw maqsetinde qabil etilgen. Qararǵa qosimsha keltirilgen 

«Xaliqti ayriqsha jaǵdaylardan qorǵaw tarawinda tayarlaw tártibi haqqinda»ǵi 

Nizam Ózbekstan Respublikasi xalqin ayriqsha jaǵdaylardan qorǵaw tarawinda, 

sonday – aq ayriqsha jaǵdaylarda háreket etiwge tayarliqtan ótip atirǵan xaliq 

toparlarin tayarlawdiń tiykarǵi waziypalarin, túrleri hám usillarin belgileydi. 

Tábiyiy, texnogen hám ekologiyaliq qásiyetli ayriqsha jaǵdaylardiń 

sipatlamasi haqqinda (1998 jil 27 oktyabr, 455 – sanli). Qarar menen 

tastiyiqlanǵan sipatlamaǵa muwapiq ayriqsha jaǵdaylar júzege keliw sebeplerine 

kóre texnogen, tábiyiy hám ekologiyaliq qásiyetli, usi jaǵdaylarda ziyan kórgen 

adamlar sanina, materialliq ziyanlar muǵdarina hám kólemlerine qarap lokal, 

jergilikli, respublika hám transs shegarali túrlerge bólinedi. 

Ózbekstan Respublikasinda adamlar hám haywanlardiń qutiriw keselligine 

qarsi gúresti kúsheytiw ilajlari haqqinda (1996 jil 18 yanvar, 32 – sanli). Adamlar 

hám haywanlardiń qutiriw keselligine qarsi gúres ilajlariniń nátiyjeligin asiriw, 

sonday – aq xaliq jasaw orinlarinda iyt, pishiq hám basqa úy haywanlarin tártipke  

saliw maqsetinde qabil etilgen. 

G`alaba xaliqliq ilajlardi ótkeriw qaǵiydalarin tastiyiqlaw haqqinda (2003 jil 

13 yanvar, 15 – sanli). Ózbekstan Respublikasi aymaǵinda ǵalaba xaliqliq ilajlar 

ótkeriliwi waqtinda jámáát qáwipsizligin támiyinlew hám tártibin qorǵaw 

maqsetinde qabil etilgen. 

Ayriqsha jaǵdaylardi boljaw hám aldin aliw Mámleket dástúrin tastiyiqlaw 

haqqinda (2007 jil 3 aprel, 71 – sanli). Ayriqsha jaǵdaylardińaldin aliw hám 

aqibetlerin saplastiriw tarawinda alip barilip atirǵan jumislar ónimliligin asiriw 

maqsetinde qabil etilgen. 

Joqarida kórsetilgen huqiqiy hújjetler tiykarinda oqiw protsessinde talabalarǵa 

“Ómir qáwipsizligi” pániniń barliq baǵdarlari boyinsha keńmániste túsinikler 

berildi. 

Шакл-3.4. 
 

Ажиниёз номидаги НДПИ Табиий фанлар факультетининг 
5110400-биология ўқитиш методикаси йўналиши 4-босқич талабаси  

ДАУЛЕТБАЕВА ШАХНОЗА ҚУРАЛБАЙ ҚИЗИНИНГ  
 

ИЛМИЙ ИШЛАР РУЙХАТИ  
 

 
№ Илмий(ижодий) 

ишлари номи 
Хажми 
(бет ёки 
босма 
тобоқ) 

Илмий (ижодий)иш чоп этилган 
нашр (журнал, топлам. газета) 

Муаллифлар 
Ф.И.Ш 

           Номи Санаси 
ва 

рақами 
1 Na`matakning 

bioekologik 
ahamiyati 

 

235-236 «Жанубий Оролбуйи 
биологик хилма-

хиллигини сақлаш, қайта 
тиклаш ва муҳофаза 
қилиш-нинг экологик 
масалалари» Халқаро 
илмий-назарий анжуман 
материаллар тўплами.  

Нукус, НДПИ 

2018 
28-29 
ноябрь 

 

 

2 Aloening biologik 
ahamiyati 

 

240 «Жанубий Оролбуйи 
биологик хилма-

хиллигини сақлаш, қайта 
тиклаш ва муҳофаза 
қилиш-нинг экологик 
масалалари» Халқаро 
илмий-назарий анжуман 
материаллар тўплами.  

Нукус, НДПИ 

2018 
28-29 
ноябрь 

 

 

3 Оblepixanı kóbeytiw 
texnologiyasınıń 
ózgeshelikleri 

 

289 «Жанубий Оролбуйи 
биологик хилма-

хиллигини сақлаш, қайта 
тиклаш ва муҳофаза 
қилиш-нинг экологик 
масалалари» Халқаро 
илмий-назарий анжуман 
материаллар тўплами.  

Нукус, НДПИ 

2018 
28-29 
ноябрь 

 

Отенова Ф., 
Қутлимуратова Х. 

4 ϴсимликлер 
экологиясынан 
мəселе хəм 

шынығыўлар шешиў 

327-328 «Жанубий-Оролбуйи 
биологик хилма-

хиллигини сақлаш, қайта 
тиклаш ва муҳофаза 
қилиш-нинг экологик 
масалалари» Халқаро 
илмий-назарий анжуман 
материал-лар тўплами.  

Нукус, НДПИ 

2018 
28-29 
ноябрь 

 

Қутлымуратова Г., 
Масумова Г. 

5 Адам ҳəм оның 
саламатлығы 

курсынан мəселе ҳəм 
шынығыўлар шешиў 

329-330 «Жанубий Оролбуйи 
биологик хилма-

хиллигини сақлаш, қайта 
тиклаш ва муҳофаза 

масалалари» Халқаро 

Нукус, НДПИ 

Қутлымуратова Г., 
Матжанова М. 

2018. 
30 ноябрь 

9 Orol chekinsa ham 
inson chekinmaydi 

2019 

10 Callygonum aphyllum 
ниң 

биоморфологиялық 

социаллық раўаж-ланыў 

материаллар топламы 5-

2019 
апрель 

Отенова Ф.Т., 
Базарбаева Х. 

 

 11 Көркемли 
ландшафтты 

түрлендириўде ағаш- 
путалардың 

ассортиментлерин 
дүзиў 

 
 

237-238 2019-жыл «Жедел 
инвестициялар ҳəм 

социаллық раўаж-ланыў 
жылы»на бағышланған  

«Илим ҳəм тəлим-
тəрбияның əҳмийетли 

маселе-лери» 
Республикалық илимий-
теориялық конференция  
материаллар топламы 5-
бөлим. Нөкис, НМПИ 

2019 
апрель 

Отенова Ф.Т., 
Базарбаева Х. 

 

12 Суўғарылатуғын 
отлақлы 

топырақлардың 
иммобилизациясы 

 

239-                                                                                                                             
240 

2019-жыл «Жедел 
инвестициялар ҳəм 

социаллық раўаж-ланыў 
жылы»на бағышланған  

«Илим ҳəм тəлим-
тəрбияның əҳмийетли 

маселе-лери» 
Республикалық илимий-
теориялық конференция  
материаллар топламы 5-
бөлим. Нөкис, НМПИ 

2019 

Отенова Ф., 
Рахимова Г. 

13 Активизация 
микробиологических 

процессов и 
улучшение 

плодородия почв в 
Южном Приаралье 

86-87 «Олима аёл –
интеллектуал салоҳият 
ва жамият тараққиёти 
йўлидаги фидойи куч» 
Республика илмий-
амалий анжуман 
материаллари. 
Тошкент 

2019   
16-май 

Отенова Ф. 
Нурмахашева Г. 

14 Қарақалпақстан 
жағдайында 
облепиханы 

туқымынан кобейтиў 
усыллары 

32 «Бутун жаҳон атроф-муҳит 
муҳофазаси куни»га 

бағишланган «Жанубий 
Оролбўйи табиий 

ресурсларини оқилона 
фойдала-ниш» VIII 
Респуб-лика илмий-
амалий конференция 

2019  
30 -май 

материаллари. 
Нукус, ҚДУ.  

15 Қарақалпақстан 
жағдайында  

Hippophae L. диң 
гүллеў ҳəм мийўелеў 

биологиясы 

76 «Бутун жаҳон атроф-муҳит 
муҳофазаси куни»га 

бағишланган «Жанубий 
Оролбўйи табиий 

ресурсларини оқилона 
фойдала-ниш» VIII 
Респуб-лика илмий-
амалий конференция 
материаллари. 
Нукус, ҚДУ. 

2019  
30-май 

Отенова Ф. 

16 Moruslar oilasining 
bioekologik 
xususiyatlari 

143-144 «Илим ғумшалары» VIII 
Республикалық илимий-
əмелий конференция. 
Нөкис, ТашМАУНФ 

2019 июнь  

17 Влияние высокой и 
низкой температуры 
воздуха на растение в 
Южном Приаралье 

67-69 «Илмий ва иннова-цион 
фаолиятни 

тижоратлаштиришда 
интеллектуал 
инвестициялар» 
Республика илмий-
амалий конферен-ция. 
Тошкент, ТДПУ 

2019 
июль 

Отенова Ф. 

18 Қубла Арал бойы 
жағалаўларын 
көклемзарлас-
тырыўда 

облепиханың  
(Hippophae L.) 
биологиялық 
əҳмийети 

    71-72 «Физика хəм экология» 
Республикалық илимий- 
теориялық ҳəм əмелий 

конференция 
материаллары. 
Нөкис, НМПИ  

2019 
17-18 
октябрь 

Отенова Ф. 

19 Bioecological features 
and economic 
significance of 

Hippophae L. under the 
conditions of the south 

Aral Sea 

388-391 EPRA International Journal 
of Research and 

Development (IJRD).SJIF 
Impact Factor: 6.260 ISI 

I.F.Value: 1.241 
DOI:10.36713 / epra 2016 
ISSN:2455-838 (Online) 

Volume: 5, Issue:2  

February 
2020 

Otenova F. 

20 Способы 
размножения 

облепихи семенами в 
условиях 

Каракалпакстана 

66-67 «Молодой ученый» 
Международный 
научный журнал  

№8 (298) 

2020 
Февраль 

 

21 Qoraqalpog’iston 
sharoitida Hippophae 
L. o’simligining kelib 
chiqishi va ekologik 

ahamiyati 

229-230 «Молодой ученый» 
Международный 
научный журнал 
№10 (300) 

2020 
Март 

 

22 Влияние 
экологических 
факторов на 
растительность 

Южного Приаралья 

92-94 «Марказий Осиё 
давлатлари олима 

аёлларининг илм-фан 
соҳасига қўшган 

ҳиссаси» 
Халқаро илмий-амалий 
анжуман материаллари. 

Тошкент 

2020  
 22 Март 

Отенова Ф. 
Изентаева Х. 

23 Klimatlıq faktorlardıń 
ózgeriwleriniń Qubla 

Aralboyı aborigen hám 
intraduksiya etilgen 
ósimliklerge tásiri 

363-365 «Илм-фан ва таълимнинг 
ривожланиш 
истиқболлари» 

Республика илмий-
амалий анжуман 
материаллари. 
Тошкент 

2020 
Апрель 

Отенова Ф. 

24 Influence of soil-
climatic factors 
environment for 

growth, development 
and durability of wood 
plants in the south of 
the Aral Sea Region 

408-409 Journal of Critical 
Reviews (SCOPUS) 

ISSN-2394-5125                        
Vol 7, Issue 7,  

DOI: 
http://dx.doi.org/10.31838/  

jcr.07.07.71 

2020 
 Апрель 

Otenov T., 
Otenova F., 
Eshjanov K., 
Izentaeva X. 

25 Oblepixa 
(hippophae.L) 
ósimligining 

morfologik tuzilishi va 
xususiyatlari 

 

386-387 «Замонавий узлуксиз 
таълим сифатини 

ошириш: инновация ва 
истиқболлар»  

Халқаро илмий-амалий 
масофавий конференция. 

Тошкент 

2020 
 Апрель 

 

26 Atrof muhitni 
kókalamzorlashtirishda 
oblepixa ósimligining  
ekologik ahamiyati 

62-63 Табиий фанларнинг 
долзарб муаммолари 
Халқаро илмий-назарий 
анжуман материаллар. 

Нукус, НДПИ 

2020 
15 май 

 

27 Oblepixanı izertlew 
tarixı 

60-61 Табиий фанларнинг 
долзарб муаммолари 
Халқаро илмий-назарий 
анжуман материаллар. 

Нукус, НДПИ 

2020 
15 май 

 

28 К экологическому 
изучению Hippophae 

Rhamnoides L в 
условиях Южного 

Приаралья 

64-65 Табиий фанларнинг 
долзарб муаммолари 

